
QIZIL ALISINDA BESiNCi OLKƏYiK

SƏHİFƏ 5-də SƏHİFƏ 11-də SƏHİFƏ 14-də SƏHİFƏ 13-də SƏHİFƏ 16-da

Qərbin baş 
tutmayan 

“inqilab 
ssenarisi” 

İnsanların 
mebel 
zövqü 

dəyişib

Kənd 
yumurtası ilə 
broyleri necə 
fərqləndirək?

Kimlər 
gəldi, 

Çoxuşaqlı ailə modeli 
beşdən üçə endirilsə, 
100 mindən çox ailədə 
yaşayan uşaqlar sosial 
müavinət ala biləcəklər. 
Statistik məlumata əsasən, 
Azərbaycanda uşaqlı 
ailələrin sayı 1 347 534-dür. 
Üçuşaqlı ailələrin ümumi 
sayı 256 261-ə bərabərdir. 
Dörduşaqlı ailələrin 
ümumi sayı 71 151, 
beşuşaqlı ailələrin 
ümumi sayı isə 23 150-ə 
bərabərdir.

Kolleclərdə 
müəllimlik ixtisasının 
ləğvi məsələsi 
gündəmə gəlib. 
Elm və təhsil naziri 
Emin Əmrullayevin 
keçirdiyi brifinqdə 
səsləndirdiyi fikirlər 
kolleci bitirən 
müəllimlərin və 
hazırda kolleclərdə 
təhsil alan tələbələrin 
taleyi məsələsinə də 
aydınlıq gətirilməsi 
zərurəti yaradır.

ÇOXUŞAQLI AILƏLƏRI 
SEVINDIRƏCƏK 
TƏKLIF

BU GÜN BAŞQA 
MÜƏLLIMƏ 
EHTIYAC VAR

SƏHIFƏ 3-də

Ölkə başçısı bir daha rəsmi Bakının şaxələnmiş 
xarici siyasətə sahib olduğunu qeyd edərək, 
ayrı-ayrı mərkəzlərlə ikitərəfli və çoxtərəfli 
əməkdaşlıq mexanizmləri qurduğunu bəyan 
edib. Azərbaycanın Çinlə əməkdaşlığa xüsusi 
önəm verdiyini deyən Prezident İlham Əliyev 
2024-cü ildə iki ölkə liderinin görüşündən 
sonra strateji tərəfdaşlıq üzrə Bəyannamənin 
qəbul edildiyini xatırladıb.

Prezidentin liderliklə bağlı fikirləri xüsusilə 
təqdirəlayiqdir: “Liderlik, əlbəttə ki, böyük bir 
məsuliyyətdir və ən önəmlisi ondan ibarətdir 
ki, lider həmişə öz xalqına, öz əhalisinə 
münasibətdə ədalətli olmalıdır. Heç vaxt xalqına 
yalan danışmamalısan və xalq bunu yüksək 
qiymətləndirəcək. Bəzən müəyyən siyasi 
səbəblər üzündən hakimiyyətə can atan liderlər 
çoxlu vədlər verir və sonra onları yerinə yetirmir 
və bu da məyusluğa, inamsızlığa gətirib çıxarır”.

BAKININ ŞAXƏLƏNDIRILMIŞ XARICI SIYASƏTI

“HEÇ VAXT XALQINA YALAN DANIŞMAMALISAN”

Prezident İlham Əliyevin Çinin CGTN telekanalına müsahibəsi zamanı səsləndirdiyi 
fikirlər ölkəmizin sahib olduğu imkanlar və xarici siyasət prioritetlərinin dünya 

ictimaiyyətinə çatdırılması baxımından mühüm əhəmiyyətə malikdir.

SƏHİFƏ 6-da

Azərbaycan 2024-cü ildə ən çox qızıl alan beşinci 
ölkə olub. Bu statistika Ümumdünya Qızıl Şurasının 
2024-cü il hesabatında qeyd olunub. Hesabata görə, 
qlobal mərkəzi bankların qızıl ehtiyatlarının artması 
tendensiyası müntəzəm davam edir. Xüsusilə iqtisadi 
qeyri-müəyyənliklər və inflyasiyaya qarşı etibarlı 
“sığınacaq” axtarışları qızıla olan marağı daha da artırıb. 

Millət vəkili Vüqar Bayramov bildirdi ki, qlobal iqtisadiyyatda 
risklər artığı üçün qızıl investorlar tərəfindən daha az riskli 
yığım vasitəsi hesab olunur: “Xüsusilə də, qlobal ticarət 
müharibəsinin güclənməsi iqtisadiyyatda riskləri 
artıran səbəblərdəndir. Təkcə Azərbaycanda 
deyil, digər ölkələrdə də qızılla yığıma daha çox 
sərmayənin yönəlməsini müşahidə edirik”. 

XALQ ARTISTI KAZIM ABDULLAYEVLƏ SƏNƏT SÖHBƏTI 

“Yaşarın yerini heç kəs 
verməyəcək. Kamal 

Xudaverdiyevin, Səyavuş 
Aslanın yerini kim verə bilər? 

Onlar bir epoxa idi. Gəldilər 
və getdilər... Hər dövrün 

də öz qəhrəmanları 
var. Bizdən sonra 

kimlər olacaq? Artıq 
yaşlanmışıq. Elə 

bil institutu dünən 
qurtarmışıq, amma 

illər sürətlə ötüb 
keçdi”. 

Ona görə aktyor səhnədə 
qocalmalıdır. Əgər tamaşaçı onu 
sevirsə, rolunun öhdəsindən 
gəlirsə, fiziki imkanları yaxşıdırsa, 
niyə sənətdən uzaqlaşmalıdır? 
Akademik Milli Dram Teatrının 
aktyoru, Xalq artisti 
Kazım Abdullayev 
deyir ki, aktyor balıq 
kimidir, sudan 
çıxdısa, məhv 
olur. Onu 50 ildir 
ki, səhnəyə 
bağlayan da bu 
hisslərdir: 

Prezident İlham Əliyev Azərbaycan 
vətəndaşlarının 2025-ci il aprelin 1-dən 
30-dək müddətli həqiqi hərbi xidmətə 
çağırılması və müddətli həqiqi hərbi 
xidmət hərbi qulluqçularının ehtiyata 
buraxılması haqqında Sərəncam 
imzalayıb.

Sənədə əsasən 2007-ci ildə doğulmuş 
və çağırış gününədək (həmin gün də 
daxil olmaqla) 18 yaşı tamam olmuş, 
habelə 1995-2006-cı illərdə doğulmuş, 
yaşı 30-dək olan, Azərbaycan Silahlı 
Qüvvələrində müddətli həqiqi hərbi 
xidmət keçməmiş, müddətli həqiqi hərbi 
xidmətə çağırışdan möhlət hüququ 
olmayan və ya müddətli həqiqi hərbi 
xidmətə çağırışdan azad edilməmiş 
Azərbaycan vətəndaşları 2025-ci il 
aprelin 1-dən 30-dək müddətli həqiqi 
hərbi xidmətə çağırılırlar. “Hərbi vəzifə 
və hərbi xidmət haqqında” qanunda 
nəzərdə tutulmuş xidmət müddətini 
keçmiş müddətli həqiqi hərbi xidmət 
hərbi qulluqçuları 2025-ci il aprelin 1-dən 
30-dək ehtiyata buraxılırlar.

Mərkəzi Seçki Komissiyası (MSK) 
yanvarın 29-da keçirilmiş bələdiyyə 
seçkilərinin yekun nəticələrini elan edib. 
“Report” xəbər verir ki, yekun nəticələrə 
əsasən 681 bələdiyyənin tam tərkibdə 
formalaşması, 1 bələdiyyənin isə tam 
tərkibdə formalaşmadığı qərara alınıb.

Qeyd edilib ki, seçkidən baxılmış 
müraciətlər əsasında yalnız bir 
bələdiyyə üzrə - 81 saylı İmişli seçki 
dairəsində Bəcirəvan bələdiyyəsinə 
keçirilən seçkinin nəticələri etibarsız 
hesab olunub. Məlumata görə, dairə 
seçki komissiyalarına müraciət edən 
bütün iddiaçılar üçün şərait yaradılıb, 
müraciət edənlərin 99 faizinin hüquqları 
təmin edilib.  Xatırladaq ki, yanvarın 
29-da keçirilmiş bələdiyyə seçkilərində 
1 milyon 874 min 810 seçici səsvermə 
hüququndan istifadə edib və seçici fəallığı 
31,45% olub. Seçkilər ölkə ərazisindəki 
118 seçki dairəsini əhatə edən 5 min 846 
məntəqədə keçirilib. 685 bələdiyyənin 
8 min 71 üzvü üçün 16 min 92 namizəd 
mübarizə aparıb.

Apreldə hərbi 
xidmətə növbəti
çağırış başlayır

Bələdiyyə 
seçkilərinin yekun 
nəticələri açıqlandı

Korrupsiya 
ilə əlaqədar 
hüquqpoz-

malarla bağlı 
məlumat 

verən şəxsə və 
ya onun yaxın 

qohumuna 
hədə-qorxu 

gəlmək, onları 
təzyiqlərə 

məruz 
qoymaq, 

maddi və 
ya mənəvi 

ziyan vurmaq, 
təhqir və 

təhdid etmək, 
şərəf və ya 
ləyaqətini 
alçaltmaq 

qadağan edilir.

ORQANIN RƏHBƏRININ ORQANIN RƏHBƏRININ 
MƏSULIYYƏTIMƏSULIYYƏTI

Həmçinin orqanın rəhbəri müvafiq 
qurum daxilində bu tələblərə riayət 
olunmasını təmin etməlidir, həmin 
maddənin tələblərinin pozulması 
məsuliyyətə səbəb olacaq.

Qanunla qadağan edilən addımlara 
məruz qaldığını iddia edən şəxs pozulmuş 
hüquqlarının bərpası üçün aidiyyəti üzrə 
yuxarı vəzifəli şəxsə və məhkəməyə 
müraciət edə bilər.

Sözügedən qanuna əlavə edilməsi 
nəzərdə tutulan yeni maddəyə əsasən 
isə orqanların rəhbərləri korrupsiya 
ilə əlaqədar hüquqpozmalarla bağlı 
məlumatların idarədaxili qaydada 
verilməsi mexanizmini müəyyən etməlidir.

Eyni zamanda orqan rəhbərləri işçilərin 
və iş görən, yaxud xidmət göstərən 
digər şəxslərin korrupsiya ilə əlaqədar 
hüquqpozmalarla bağlı məlumatları qəbul 
etmək səlahiyyətinə malik subyektlər, 
bu subyektlərə və korrupsiyaya qarşı 
mübarizə sahəsində ixtisaslaşmış 
orqanlara müraciət etmə qaydaları, 
müraciətə baxılmanın nəticəsi və 
korrupsiya ilə əlaqədar hüquqpozmalarla 
bağlı məlumat verən şəxslərin hüquqları 
ilə tanış olmalarını təşkil etməlidirlər.

Həmçinin orqanların rəhbərləri 
həmin orqanın strukturu, işçilərin say 
həddi, fəaliyyət istiqamətləri, iş həcmi 
nəzərə alınmaqla korrupsiya ilə əlaqədar 
hüquqpozmalarla bağlı məlumatların 
qəbul edilməsi və araşdırılması üçün 
səlahiyyətli struktur bölmə müəyyən 
edəcəklər.

Bundan başqa, dəyişiklik 
layihəsinə əsasən, qurumlarda 
çalışan işçilər korrupsiya ilə 
əlaqədar hüquqpozmalarla bağlı 
məlumatları səlahiyyətli struktur 
bölməyə verə bilərlər. Səlahiyyətli 
struktur bölmə öz funksiyalarını 
səmərəli yerinə yetirmək üçün 

fəaliyyətinə qanunsuz müdaxilələri 
istisna edən zəruri müstəqilliyə 
malik olmalıdır. Səlahiyyətli 
struktur bölmə işçilər barədə 
həvəsləndirmə və intizam tənbehi 
tədbirlərinin tətbiq edilməsi, insan 
resurslarının idarə olunması və 
işçilərin qiymətləndirilməsində 

(attestasiyasında) birbaşa və ya 
dolayı yolla iştirak etməməlidir.

Səlahiyyətli struktur bölmə 
orqanların rəhbərləri qarşısında 
hesabatlılıq və qərəzsizlik tələblərinə 
uyğun fəaliyyət göstərməlidir. 
Qanun layihəsi müzakirələrdən 
sonra birinci oxunuşda qəbul edilib.

SƏLAHIYYƏTLI STRUKTUR MÜSTƏQILLIYƏ MALIK OLMALIDIRSƏLAHIYYƏTLI STRUKTUR MÜSTƏQILLIYƏ MALIK OLMALIDIR

Milli Məclisin dünən keçirilən 
plenar iclasında “Korrupsiyaya 
qarşı mübarizə haqqında” qanuna 

təklif edilən dəyişikliklər birinci oxunuşda 
müzakirəyə çıxarılıb. Belə ki, korrupsiya ilə 
əlaqədar hüquqpozmalarla bağlı məlumat 
verən şəxsə və ya onun yaxın qohumuna 
hədə-qorxu gəlmək, onları təzyiqlərə məruz 
qoymaq, maddi və ya mənəvi ziyan vurmaq, 
təhqir və təhdid etmək, şərəf və ya ləyaqətini 
alçaltmaq qadağan edilir. 

DƏLILLƏRIN TƏKZIBI IŞƏGÖTÜRƏNIN  
ÜZƏRINƏ DÜŞƏCƏK

Dəyişikliyə əsasən, korrupsiya ilə əlaqədar 
hüquqpozmalarla bağlı məlumat verən işçiyə 
belə, məlumat verdiyinə görə birbaşa və ya 
dolayı yolla qisas almaq məqsədilə tənbeh 
tətbiq etmə, əmək müqaviləsinə xitam vermə, 
vəzifədən azad etmə, başqa işə keçirmə, 
əməkhaqqından qanunsuz tutulmalar 
aparma, vəzifədə irəli çəkilməyə və ya 
həvəsləndirməyə aktiv və ya passiv formada 
maneçilik törətmə, mənfi cəhətdən xarakterizə 
etmə və digər bu cür tədbirlər tətbiq edilə 
bilməz.

Korrupsiya ilə əlaqədar hüquqpozmalarla 
bağlı məlumat verən şəxs ona qisas almaq 
məqsədilə hər hansı tədbirlərin tətbiqinə 
dair dəlillər irəli sürdükdə həmin 

dəlillərin təkzib edilməsi 
işəgötürənin üzərinə  
düşəcək.

KORRUPSKORRUPSiiYAYA QARŞI YAYA QARŞI 
mübarizədə yeni tələblərmübarizədə yeni tələblər
KORRUPSKORRUPSiiYAYA QARŞI YAYA QARŞI 
mübarizədə yeni tələblərmübarizədə yeni tələblər

F.ABASOĞLU 

Prezident İlham Əliyevin Çinin CGTN telekanalına müsahibəsi 
zamanı səsləndirdiyi fikirlər ölkəmizin sahib olduğu imkanlar və 

xarici siyasət prioritetlərinin dünya ictimaiyyətinə 
çatdırılması baxımından mühüm əhəmiyyətə malikdir.

Prezident İlham Əliyevin 
Davos Forumu çərçivəsində 
Çinin CGTN telekanalına 

müsahibəsi zamanı səsləndirdiyi 
fikirlər ölkəmizin sahib 
olduğu imkanlar və xarici 
siyasət prioritetlərinin dünya 
ictimaiyyətinə çatdırılmasında 
mühüm əhəmiyyətə malikdir. 
Budəfəki auditoriyanın dünyanın 
əsas güc mərkəzlərindən və 
iqtisadi lokomativlərindən 
sayılan Çini əhatə etməsi xüsusilə 
diqqətəlayiqdir. 

ŞAXƏLƏNDIRILMIŞ XARICI SIYASƏT
Ölkə başçısı bir daha rəsmi 

Bakının şaxələnmiş xarici siyasətə 
sahib olduğunu qeyd edərək, 
ayrı-ayrı mərkəzlərlə ikitərəfli və 
çoxtərəfli əməkdaşlıq mexanizmləri 
qurduğunu bəyan edib. 
Azərbaycanın Çinlə əməkdaşlığa 

xüsusi önəm verdiyini deyən 
Prezident İlham Əliyev 2024-cü 
ildə iki ölkə liderinin görüşündən 
sonra strateji tərəfdaşlıq üzrə 
Bəyannamənin qəbul edildiyini 
xatırladıb: “Eyni zamanda, biz 
Avropa İttifaqının 10 üzvü ilə 
strateji tərəfdaşlıq bəyannaməsi 
imzalamışıq. Türkiyə, Özbəkistan və 
Rusiya ilə müttəfiqlik bəyannaməsi 
imzalamışıq. Şaxələnmiş bu xarici 
siyasət istiqaməti, sadəcə, siyasətə 
deyil, mahiyyətə əsaslanır. Hər bir 
sahədə bizim əməli nəticələrimiz, 
əməkdaşlıq proqramlarımız 
var. Digər ölkələr kimi bizim də 
xarici siyasətimiz, sadəcə olaraq, 
daxili siyasətimizin davamıdır. 
Azərbaycanın təkcə Mərkəzi Asiya, 
Xəzər və Cənubi Qafqazda deyil, 
daha geniş coğrafiyada regional 
sabitliyə, regional sülhə verdiyi 
töhfə artıq qlobal, beynəlxalq 
aktorlar tərəfindən yüksək 
qiymətləndirilir”.

MILLI MARAQLARINI MÜDAFIƏ 
ETMƏYI BACARAN ÖLKƏ 

Təbii ki, dünya dövlətləri ilə 
Azərbaycanın sahib olduğu yüksək 
səviyyəli, qarşılıqlı etimad və hörmətə 
əsaslanan ikitərəfli münasibətlərin 
əsasında ölkəmizin sahib olduğu 
imkanlar və iqtisadi güc dayanır. Bu 
gün Bakı beynəlxalq səviyyədə milli 
maraqlarını müdafiə etməyi bacaran 
azsaylı ölkələrdən biridir. Dövlətimiz 
qarşısına qoyduğu hədəfləri uğurla 
reallaşdırır. Prezident İlham 
Əliyevin də qeyd etdiyi kimi, 
Azərbaycanın hədəfi dünyanın 
siyasi və iqtisadi xəritəsində öz 
yerini tutmaq idi və bu gün buna 
nail olunub: “Dünya xəritəsində 
nisbətən yeni olan Azərbaycanın öz 
milli maraqlarını müdafiə edən və 
bütün dünyada yaxşı əlaqələr quran 
ölkə kimi nümunəsi onu göstərir 
ki, cəmiyyətdə sabitlik, birlik varsa, 
siz öz maraqlarınızı müdafiə edə 
bilərsiniz”.

Təbii ki, 
Azərbaycanın gəlib 
çatdığı zirvə, bu gün 
qalib dövlət olaraq 
ərazi bütövlüyünü, 
sərhədlərini tam 
bərpa etməsi, bütün 
təzyiqlərə baxmayaraq, 
dönməz müstəqil 
siyasət yürütməsi ona 
dünya səviyyəli, hər 
kəsin hesablaşdığı 
Liderin rəhbərlik 
etməsinin təzahürüdür. 
Prezident İlham 
Əliyevin müsahibəsində 
liderliklə bağlı 
səsləndirdiyi 
fikirlər xüsusilə 
təqdirəlayiqdir: 
“Liderlik, əlbəttə ki, 
böyük bir məsuliyyətdir 
və ən önəmlisi ondan 
ibarətdir ki, lider 
həmişə öz xalqına, öz 
əhalisinə münasibətdə 
ədalətli olmalıdır. Heç 
vaxt xalqına yalan 
danışmamalısan və 
xalq bunu yüksək 
qiymətləndirəcək. 
Bəzən müəyyən siyasi 
səbəblər üzündən 
hakimiyyətə can atan 
liderlər çoxlu vədlər 
verir və sonra onları 
yerinə yetirmir və bu da 
məyusluğa, inamsızlığa 
gətirib çıxarır. Bu, 
dünyanın müxtəlif 
yerlərində siyasi 

böhrana gətirib çıxarır.
Lakin bizə gəldikdə, 

iyirmi ildən artıq 
müddət ərzində mən 
həmişə Azərbaycan 
xalqına həqiqəti 
söyləmişəm. Bu 
həqiqətin müsbət və 
ya mənfi olmasından 
asılı olmayaraq. 
Həmişə xalqıma biz 
ədaləti bərpa edəcəyik 
söyləmişəm və xalqım 
da mənə inanıb. 17 il 
hakimiyyətdə olandan 
sonra biz, nəhayət, 
vəd etdiklərimizi 
yerinə yetirdik və 
suverenliyimizi, 
ərazi bütövlüyünü və 
ləyaqətimizi bərpa 
etdik. Beləliklə, 
ictimaiyyətin dəstəyini 
əldə etmək istəyən 
liderlərə məsləhətim 
o olardı ki, həmişə 
həqiqəti söyləyin və 
beynəlxalq təzyiqdən, 
beynəlxalq mediadan 
asılı olmayaraq, 
haqqınızda nə 
dediklərindən, 
sizi necə 
adlandırdıqlarından, 
sizi necə təhqir 
etmələrindən asılı 
olmayaraq, ölkəniz 
üçün doğru olanı edin. 
Beləliklə, siz özünüz və 
ölkəniz uğur qazanmış 
olacaqsınız”.

Məhz yuxarıda qeyd olunan 
amillər Azərbaycanı hazırda 
dünyada baş verən və yaşanan 
gərginliklər fonunda özünü daha 
rahat hiss etməsinə, geniş manevr 
imkanlarına sahib olmasına şərait 
yaradır. Biz bunu Prezident İlham 
Əliyevin indi hər bir dövləti ciddi 
şəkildə düşündürən ABŞ-də Donald 
Tramp Administrasiyası ilə bağlı 
suala cavabında da açıq şəkildə 
görürük. Dövlət başçısı bildirib ki, 
bu məsələdə əsas qeyri-müəyyənlik 
Avropa liderləri arasındadır: 
“Azərbaycana gəlincə, bizdə heç 
bir qeyri-müəyyənlik yoxdur. Biz 

Prezident Trampın ABŞ-yə rəhbərlik 
etdiyi zamanı xatırlayırıq və son dörd 
ildə Bayden administrasiyasının 
Azərbaycana ədalətsiz yanaşması 
səbəbindən əlaqələrimizin tamamilə 
korlanmasından fərqli olaraq, bizim 
əlaqələrimiz çox uğurla inkişaf edirdi. 
Beləliklə, Prezident Trampla birgə 
işləməklə bağlı əvvəlki təcrübəmiz 
çox müsbət idi. Biz gözləyirik ki, 
ABŞ-Azərbaycan münasibətlərində 
itirilmiş illər hesab etdiyimiz bu 
dörd il artıq tarixə qovuşacaq və biz 
yenidən başlayacağıq”. Prezident 
qeyd edib ki, bəzi Qərb liderləri 
Prezident Trampa qarşı çox 

ədalətsiz idilər və sözsüz ki, onlar 
narahatdırlar, indi onların buna 
görə cavabdeh olmasının vaxtı 
gəlib çatıb: “Bu, mənim fikrimdir. 
Ola bilsin mən yanılıram. Lakin 
mən ABŞ-də dəyişikliklə bağlı 
narahat olmaq üçün başqa ciddi 
səbəb görmürəm. Düşünürəm ki, 
dünya daha təhlükəsiz ola bilər. 
Prezident Trampın ilk prezidentliyi 
dövründə ABŞ heç bir müharibəyə 
başlamadı. Əgər ABŞ-nin ən azı 
bir neçə onilliklər ərzində tarixinə 
nəzər salsaq, bu, nadir bir təcrübə 
idi. Azərbaycana gəlincə, biz 
əminik və nikbin fikirdəyik”.

“BIZ ƏMINIK VƏ NIKBIN FIKIRDƏYIK”

“HEÇ VAXT 
XALQINA YALAN 

DANIŞMAMALISAN”
AZAD ƏLIYEV
azad.eliyev@kaspi.az

Azərbaycanla Somali arasında 
diplomatik əlaqələr 2004-cü ilin 
mart ayının 22-də qurulub. İki ölkə 
arasında diplomatik münasibətlərin 
qurulmasından ötən dövr ərzində, 
xüsusilə son illərdə Azərbaycan-Somali 

təmaslarının artması əməkdaşlıq 
perspektivlərinin müzakirəsində 

faydalı rol oynayır.

Beynəlxalq əməkdaşlıq 
müstəvisində 
Azərbaycanın xarici 

siyasət prioritetlərinin 
oxları yeni hədəfləri 
nişan almaqdadır. Rəsmi 
Bakı hazırda dünyanın 
əsas güc mərkəzlərinin 
üz tutduğu, mübarizə 
apardığı Afrika qitəsi ilə 
əməkdaşlıq perspektivlərinin 
genişləndirilməsini nəzərdən 
keçirir. Bu baxımdan 
“Afrikanın qapısı” adlandırılan 
Somalinin Prezidenti Hasan 
Şeyx Mahmudun ölkəmizə 
reallaşan səfəri zamanı 
müzakirə olunan məsələlər, 
əldə olunan razılaşmalar 
xüsusi önəm daşıyır.

PREZIDENTLƏRIN BIRGƏ 
BƏYANATI

Fevralın 12-də 
Azərbaycan Prezidenti İlham 
Əliyevin Somali Federativ 
Respublikasının Prezidenti 
ilə təkbətək görüşü olub. 
Prezidentlər bunun ardınca 
geniş tərkibdə görüşdə 
müzakirələr aparıblar, 
daha sonra dövlət başçıları 
mətbuata birgə bəyanatla çıxış 
ediblər.

Prezident İlham Əliyev 
bildirib ki, bu, tarixi səfərdir 
və ölkələrimiz arasında 
ikitərəfli münasibətlərin 
tarixində ilkdir. Onun 
sözlərinə görə, Somalidən 
olan tələbələr Azərbaycanda 

Heydər Əliyev adına təqaüd 
əsasında təhsil alır, gələcəkdə 
onların sayı artırılacaq. 
Bundan əlavə, Azərbaycan 
Somaliyə sərmayə imkanlarını 
da araşdırır. Bu sahələr 
infrastruktur, liman qurğuları 
və kənd təsərrüfatı ola bilər. 
“Müdafiə əməkdaşlığımızın 
mühüm sahələrindən 
biridir”, - deyə dövlət başçısı 
vurğulayıb. 

Somali Prezidenti 
Hasan Şeyx Mahmud isə 
deyib ki, bu səfərə, sadəcə, 
diplomatik əməkdaşlıq kimi 
baxılmamalıdır. Bu, həqiqətən 
iki qardaş ölkə arasında 
tərəfdaşlıq üzrə səmərəli 
və strateji müttəfiqliyin 
başlanğıcı deməkdir. Somali 
və Azərbaycanın inkişaf, 
təhlükəsizlik və tərəqqi ilə 
bağlı baxışları üst-üstə düşür. 
“Biz Azərbaycanın qazandığı 
təcrübəni bölüşmək istərdik 
və Sizin praktik təcrübənizi 
öyrənməyə hazırıq”, - Hasan 
Şeyx Mahmud bildirib.  

Dövlət başçılarının 
bəyanatlarından da 
göründüyü kimi, Azərbaycan 
Afrika qitəsinə özünün 
zəngin dövlətçilik təcrübəsi, 
maliyyə, təhsil, müdafiə 
imkanları ilə çıxışı hədəfləyir. 
Somali Prezidentinin səfəri 
Azərbaycanın Afrika qitəsində 
təhlükəsizlik problemləri, 
humanitar böhranlar və 
daxili münaqişələrlə üzləşmiş 
ölkələrlə bağlı yanaşmalarını 
təzələdiyini də göstərir. 

AQŞIN KƏRIMOV

SOMALINI AZƏRBAYCANA BAĞLAYAN QOŞMALAR 
Qeyd edək ki, Azərbaycanla 

Somali arasında diplomatik 
əlaqələr 2004-cü ilin mart 
ayının 22-də qurulub.

İki ölkə arasında diplomatik 
münasibətlərin qurulmasından 
ötən dövr ərzində, xüsusilə 
son illərdə Azərbaycan-
Somali təmaslarının artması 
əməkdaşlıq perspektivlərinin 
müzakirəsində faydalı rol 
oynayır. Azərbaycanla Somali 
arasında siyasi məsləhətləşmələr 
haqqında imzalanmış sazişə 
uyğun olaraq, əməkdaşlığın 
genişləndirilməsində yuxarıda 
qeyd olunan mexanizmlərdən 
istifadə olduqca vacibdir. 
Bir sıra istiqamətlər, 
o cümlədən kənd 
təsərrüfatı, balıqçılıq, 
neft və qaz sənayesi, 
yaşıl enerji, humanitar, 
təhsil sahələri üzrə 
əməkdaşlığın inkişafı 
üçün kifayət qədər geniş 
potensial mövcuddur. 
Bu istiqamətlərdə 

qarşılıqlı təmasların və təcrübə 
mübadilələrinin aparılması 
xüsusi əhəmiyyətə malikdir.

Somali İslam Əməkdaşlıq 
Təşkilatının (İƏT) və 
Qoşulmama Hərəkatının 
üzvüdür. Bu müsəlman ölkəsi 
İƏT və Qoşulmama Hərəkatı 
çərçivəsində Azərbaycanla 
qarşılıqlı hörmətə, dəstəyə 
və həmrəyliyə əsaslanan 
mühüm əməkdaşlıq əlaqələrinə 
malikdir. Somali Prezidentinin 
Azərbaycana səfəri iki ölkə 
arasındakı qarşılıqlı 
maraqları, ortaq islami 

dəyərləri qorumaq, 
iqtisadi-ticari 
əlaqələrdə 
yeni 

dinamikalar yaratmaq və onları 
təşviq etmək məqsədi daşıyırdı. 
Azərbaycanın təkcə Cənubi 
Qafqazda deyil, Avropa, Yaxın 
Şərq, Afrika regionunda da 
qlobal təhlükəsizliyə təhdidlərin 
birgə müəyyən edilməsi səyləri 
təbii ki, Somalinin diqqətindən 
kənarda qalmır. 

Deməli, Somali Azərbaycanın 
xarici siyasətinin həyata 
keçirilməsi, beynəlxalq 
əlaqələrinin aparılması, 
onların bu ölkəyə müsbət 
təsirlərinin prinsiplərini 
prioritetləşdirməklə prosesə 
töhfə verməyə çalışır. Bunlar, 

Azərbaycanla Somali arasında 
ikitərəfli və regional 
əməkdaşlıq formatlarını, 
iqtisadi-siyasi fəaliyyətin 
təşviqini böyüdür. 
Bundan əlavə, Somalinin 
beynəlxalq investisiya 
məkanı onu Afrikanın və 
qlobal ticarətin strateji 
yerlərindən biri kimi 
müəyyən edir.

İMZALANMIŞ SƏNƏDLƏRIN STRATEGIYASI 

BAKI AFRBAKI AFRiiKANIN  KANIN  
QAPILARINIQAPILARINI  

ACIRACIR

BAKI AFRBAKI AFRiiKANIN  KANIN  
QAPILARINIQAPILARINI  

ACIRACIR

AFRIKA ILƏ TÜRK DÜNYASI 
ARASINDA BAĞ

Nəzərə almaq lazımdır ki, 
Azərbaycan Türk Dövlətləri 
Təşkilatının (TDT) fəal 
üzvüdür, TDT daxilində 
mütərəqqi ideyaların, 
strateji layihələrin, ideoloji 
istiqamətlərin, iqtisadi 
fəaliyyətin açarlarına malikdir. 
Şübhəsiz ki, TDT Afrika 
regionu ilə Türk dünyası 
arasında əhəmiyyətli bir bağdır. 

Bu mənada Azərbaycan Türk 
dünyası ilə Afrika arasında 
institusional əməkdaşlıqda 
yüksək fəallıq nümayiş 
etdirən tərəf kimi çıxış edir. 
Bu amil Azərbaycanın strateji 

müttəfiqi Türkiyənin Afrikada 
öz nüfuzunu yüksəltməsi, 
strateji irəliləyişlər əldə etməsi 
nəticələri ilə uyğun rejimdə 
qurulur. Burada Somali 
konteksti o mənada diqqət 
çəkir ki, o, Azərbaycanla 
yanaşı Çin, Türkiyə və digər 
beynəlxalq tərəfdaşları ilə 
münasibətlərini inkişaf etdirir. 
Deməli, Azərbaycan Afrika 
regionu ilə TDT əlaqələrinin 
möhkəmləndirilməsi 
istiqamətindəki səyləri ilə 
həm özünün beynəlxalq 
nüfuzunu artıracaq, həm də 
Afrika regionunda çoxtərəfli 
əməkdaşlıq müstəvisində 
mövqelərini irəlilədəcək.

Hasan Şeyx Mahmudun 
səfəri zamanı Azərbaycanla 
Somali arasında imzalanan 
sənədlər də diqqət 
çəkir. Həmin sənədlər 
innovasiyalar, energetika, o 
cümlədən yaşıl enerji, elm və 
təhsil, müdafiə sahəsindəki 
əməkdaşlıqları əhatə edir. 
İmzalanmış sənədlər 
Azərbaycanla Somalinin 
əməkdaşlıq perspektivinə 
daha geniş bucaqdan işıq 
salmağa imkan verir. Bu 
sazişlər Azərbaycan və 
Somali arasında strateji 
sektorlar üzrə əlaqələrin 
dərinləşdirilməsində irəliyə 
doğru mühüm addımdır.



MÜXALIFƏT 
PREZIDENTƏ  
QARŞI

Serb müxalifəti isə 
prezidenti üç ay əvvəl 

başlayan və sonra bütün 
ölkəyə yayılan kütləvi 

etirazların başladığı 
Voyvodinadakı etiraz 

hərəkatını gözdən salmağa cəhd 
etməkdə ittiham edib. Onların 

qənaətincə, prezident Voyvodinaya 
səfəri ilə vətəndaşları inandırmağa 

çalışır ki, hakimiyyətə qarşı hər 
hansı üsyan əslində Voyvodinanı 
Serbiyadan ayırmaq istəyən xaricdən 
maliyyələşdirilən cinayətkarların 
separatçı planıdır. 

UKRAYNADAN SONRA  
SUYA DÜŞƏN PLANLAR

Qərb bloku xarici siyasət kursunu 
dəyişmək üçün Vuçiçə təzyiqlər 
edir. Qarşı tərəf rəsmi Belqradın 
Rusiya-Qərb qarşıdurmasında 
onlara qoşulub Moskvanın siyasətinə 
qarşı çıxış etməsini istəyir. Kosovo 
məsələsindən Serbiya hakimiyyətinə 
qarşı istifadə olunur. Məsələ ondadır 
ki, bu ölkə xarici siyasətdə balanslı 
siyasət yürüdür, bütün ölkələrlə sıx 
əməkdaşlıq qurur. Qərbə isə belə 
bir mövqe sərf etmir, bu səbəbdən 
də inqilaba cəhd göstərir. Digər bir 
məsələ ondan ibarətdir ki, Serbiya 
liderinin Qərb dövlətlərini hədəfə alan 
bəyanatları onların xoşuna gəlməyib. 
A.Vuçiç bir neçə dəfə Qərbin ölkəsini 
zəiflətməyə çalışdığını bəyan edib. 
Onun sözlərinə görə, Belqradda anti-
Rusiya sanksiyalarına bir zənglə qoşula 
biləcək hökumət qurulmasını istəyirlər. 
Bəllidir ki, öz siyasətini yeritmək üçün 
Qərb, ABŞ, USAID dəfələrlə oxşar 
ssenarilərdən istifadə ediblər. Onlar 
özlərinə uyğun hökumət formalaşdırıb, 
dövləti təzyiq altında saxlamaq 
istəyirlər. Serbiyanı həm də Kosovonun 
müstəqilliyini tanımağa təhrik edirlər. 
Bununla bağlı Fransa Prezidenti 
Emmanuel Makron və Almaniya 
Kansleri Olaf Şoltsun çağırışları da 
var. Lakin Serbiya bununla barışmır. 
Görünən odur ki, Serbiyada “rəngli 
inqilab”ın baş verdiyi Ukraynanın 
aqibətindən dərs çıxarıblar. Ukraynada 
irimiqyaslı müharibə gedir, torpaqları 
işğal altındadır, milyonlarla insan ev-
eşiyindən məhrum olub. Qərbin vəd 
etdiyi yardımlar isə görünmür. Təsadüfi 
deyil ki, Ukraynadan sonra heç bir 
ölkədə inqilab ssenarisi baş tutmayıb. 
Çünki hamı görür ki, Qərb Ukraynada 
faktiki olaraq öz maraqlarını güdür. 

Daha bir ölkədə Qərbin “rəngli 
inqilab” ssenarisi baş tutmayıb. 
Balkanların ən narahat ölkəsi 

Serbiya bu tələdən qurtula bilib. 
Prezident Aleksandr Vuçiç bu barədə 
rəsmən bəyanatla çıxış edib. 

"SERBIYANI QARANLIQ KEÇMIŞƏ 
QAYTARMAQ ISTƏYIRLƏR"

Ölkədə “rəngli inqilab”a imkan 
verməyəcəyini bildirən Vuçiç 
“Serbiya heç kimin kukla dövləti 
deyil”, - deyib. Onun sözlərinə görə, 
ölkəni daxildən dağıtmaq üçün yüz 
milyonlarla avro sərf edilib. Həqiqətən 
də, çoxları gözləyirdi ki, bu ölkədə 
inqilab baş verəcək. Lakin görünən 
odur ki, Gürcüstandakı kimi, 
burada da ssenari baş tutmayıb. 
Əvəzində prezident ölkədə 
qarşıdurma yaratmaq istəyənləri 
hədələyib. “Ölkəmizi bütün 
zavodların dağıldığı, Kosovonun 
müstəqilliyini elan 
etdiyi, orta aylıq 
əmək haqqımızın 
təxminən 300 avro 
olduğu keçmişə 
qaytarmaq 
istəyirlər. Onlar 
heç vaxt xalq 
dəstəyi 
olmadığı 

üçün qalib gələ 
bilməyəcəklərini bilən 
siyasi rəqiblərimizdən istifadə 
etdilər. Sonra isə Serbiyanın əvvəllər 
necə olduğunu xatırlamayan gənc 
insanlardan istifadə etməyə başladılar, 
mən onlar haqqında bir pis söz belə 
demirəm", - deyə Vuçiç vətəndaşlarla 
görüşdə bildirib. 

"QƏRBƏ GÜCLÜ SERBIYA LAZIM DEYIL"
Prezident "Serbiyada “rəngli 

inqilab”ı necə məğlub etdim" adlı 
kitab yazacağını da bildirib. Dövlətin 
düşmənlərinin media vasitəsilə ölkə 
vətəndaşlarından öz biznes maraqları 

üçün "piyada" kimi istifadə etməyə 
çalışdıqlarını söyləyib. Qərbə 
güclü, möhkəm, təhlükəsiz və 
sabit ölkənin lazım olmadığını 
deyən prezident bildirib: 
“Buna şübhə etməyin. Hər 
gün yalan dalınca yalan. 

Deyirlər ki, Vuçiç 
çamad-anlarını 

yığıb uşaqları ilə 
qaçır. Mənim 
üç uşağım var, 
bura mənim 

vətə-
nimdir, 

burada 
qala-

BURADA SİZİN
REKLAMINIZ OLA BİLƏR

AZƏR NURİYEV

QƏRBQƏRBiiN BAS TUTMAYAN N BAS TUTMAYAN 
 “ “iiNQNQiiLAB SSENARLAB SSENARiiSSii” ” 

cağam 
və sizi 

məğlub 
edəcəyəm. Təkrar 

edirəm, Serbiyada inqilab 
olmayacaq. Seçki istəyirsinizsə, 
istədiyiniz vaxt alacaqsınız! 
Amma zorakılıqla heç nəyə nail 
olmayacaqsınız, bunu sizə zəmanət 
verirəm".

VOYVODINA FACIƏSININ 
PƏRDƏARXASI

Qeyd edək ki, ölkədə etirazlar 
2024-cü ilin noyabrında Serbiyanın 
Voyvodina əyalətinin paytaxtı Novi-
Sad stansiyasında beton talvarın 
uçması nəticəsində 15 nəfərin 
həlak olması hadisəsi ilə başlayıb. 
Aksiyalarda faciənin təqsirkarlarının 
cinayət məsuliyyətinə cəlb olunması 
tələb edilib. Baş nazir Miloş 
Vuçeviçin istefası, hakimiyyətin 
etirazçıların bütün tələblərinin 
yerinə yetiriləcəyi barədə təminatları 
da etirazları dayandıra bilməyib. 
Vuçiç Voyvodinaya son səfərində 
bildirib ki, muxtar vilayətin Serbiya 
tərkibində olması barədə ümumxalq 
bəyannaməsi qəbul ediləcək. O, 
xəbərdarlıq edib ki, son vaxtlar 
"gənclərdən sui-istifadə etməklə" 
ölkənin şimal hissəsində yenidən 
"Voyvodinanın Serbiyadan ayrılması" 
tələbləri səslənir. 

Serbiya 
Prezidenti 
Aleksandr 

Vuçiç ölkədə 
“rəngli inqilab 

ssenarisi”nin 
qarşısının 
alındığını 

bəyan edib. 
Onun sözlərinə 

görə, ölkəni 
daxildən dağıtmaq 

üçün yüz 
milyonlarla avro 

sərf edilib.

AYGÜN ƏZIZ

Ciddi 
yatırım aləti

Azərbaycan 2024-cü ildə 25 ton qızıl alıb. 
Bu ötən ilin ilk üç rübünün göstəricisidir. 
Beləliklə, dünya üzrə qızıl alışına görə, 

keçən il reytinq siyahısında 
beşinci yeri tutmuşuq.

A zərbaycan 2024-cü 
ildə ən çox qızıl alan 
beşinci ölkə olub. 

Bu statistika Ümumdünya 
Qızıl Şurasının 2024-
cü il hesabatında qeyd 
olunub. Hesabata görə, 
qlobal mərkəzi bankların 
qızıl ehtiyatlarının 
artması tendensiyası 
müntəzəm davam 
edir. Xüsusilə iqtisadi 
qeyri-müəyyənliklər və 
inflyasiyaya qarşı etibarlı 
“sığınacaq” axtarışları 
qızıla olan marağı daha da 
artırıb. Şuradan bildirilir 
ki, ölkəmizin qızıl alışlarına 
Azərbaycan Mərkəzi 
Bankının deyil, Azərbaycan 
Respublikası Dövlət Neft 
Fondunun (ARDNF) qızıl 
alışları daxildir. 

Maraqlıdır, böyük 
miqdarda qızıl alışı nəyə 
hesablanıb? Səmərəlidirmi? 
Qarşıdakı dövrdə də bu 
tendensiya davam edə 
bilərmi?

AZ RISKLI YIĞIM VASITƏSI
Millət vəkili Vüqar 

Bayramov “Kaspi” qəzetinə 
açıqlamasında bildirdi ki, 
qlobal iqtisadiyyatda risklər 
artığı üçün qızıl investorlar 
tərəfindən daha az riskli 
yığım vasitəsi hesab olunur: 
“Xüsusilə də, qlobal ticarət 
müharibəsinin güclənməsi 
iqtisadiyyatda riskləri 
artıran səbəblərdəndir. 
Təkcə Azərbaycanda deyil, 

digər ölkə-
lərdə də 
qızılla 
yığıma 
daha 
çox 
sər-

mayənin 
yönəlməsini 
müşahidə edirik”. 

Millət vəkilinin 
sözlərinə görə, qızılla 
yığımların artırılması 
təhlükəsizlik baxımından 
vacibdir: “Azərbaycan 
da artıq xeyli müddətdir 
ki, qızıla investisiya edir, 
idxalını artırır. Ən 
çox qızıl alan 
beşinci ölkə 
olmağımızın 
səbəbi sırf 
idxalla bağlı 
deyil. Bu, həm 
də Azərbaycanın 
özünün istehsal 
etdiyi, yəni, ölkədə hasil 
edilən qızılın emal edilərək 
sonradan ölkəyə gətirilməsi 
ilə bağlıdır. Bunların bir 
hissəsi Azərbaycandan 
hasil edilən qızılın 
emal edilərək ölkəyə 
qayıtması, digər hissəsi 
isə təbii ki, 
yığımlardır. 
Amma bütün 
hallarda 
qızılla yığımların 
artırılması iqtisadi 
təhlükəsizlik 
baxımından 
vacibdir”. 

Qarşıdakı 
illərdə bu 
tenden-
siyasının 
davam 
etməsi 
məsə-
ləsinə 
gəldikdə 
isə, millət 
vəkili 
vurğu-
layır ki, bu 
siyasət növ-
bəti illərdə 
də davam 
etdiri-
ləcək.

Vüqar 
Bayramov

Foto: Firudin Salimov-Global Photostock
Toğrul 

Abbasquliyev

Azərbaycan Zərgərlər 
Assosiasiyasının sədri Toğrul 

Abbasquliyev deyir ki, qızıl 
yatırım aləti kimi istifadə olunur: 

“Əsas alışlar Dövlət Neft Fondu 
tərəfindən olub. Ötən beş ili 

müqayisə etsək, qızıl qiymətləri 
artan xətlə davam edir. 

Ekspertlərin proqnozlarına görə, 
bir qram 999 əyarlı qızılın qiyməti 
100 dollara qədər qalxacaq. Məhz 

buna görə də, qızıl kifayət qədər 
ciddi yatırım alətidir. Bu səbəbdən, 

Azərbaycan 2024-cü ildə ən çox qızıl 
alan beşinci ölkə olub”.

POLŞA LIDERDIR
2024-cü ildə qızıl 

ehtiyatlarını ən çox artıran 10 
ölkənin siyahısına nəzər salsaq, 

liderlik Polşadadır. Belə ki, 
Polşa 90 ton olmaqla 2024-cü 
ilin ən böyük qızıl alıcısı olub. 

Ölkə ümumi qızıl ehtiyatını 448 
tona çatdırıb. İkinci yerdə isə 

qardaş ölkə Türkiyədir. 75 ton qızıl 
alaraq ehtiyatını 528 tona çatdırıb. 

Türkiyəni 73 ton qızıl almaqla 
Hindistan, 44 ton qızıl alışı ilə isə 

Çin izləyir.  Azərbaycan 25 ton 
göstərici ilə beşinci yerdədir (2024-

cü ilin üç rübünün göstəricisi). 
Altıncı yer Çexiya, yeddinci yer 

İraq, səkkizinci yer Macarıstan, 
doqquzuncu yer Qana və Özbəkistan, 

10-cu yerin sahibi isə Qətərdir. 
Qeyd edək ki, ötən il 

Azərbaycanda 2 min 663 kiloqram 
qızıl istehsal edilib. Qızıl istehsalı 

əvvəlki ilin göstəriciləri ilə 
müqayisədə 97 kiloqram və ya 

3,5% azdır. Belə ki, 2023-cü ildə 
Azərbaycanda istehsal olunan qızılın 

həcmi 2 min 660 kiloqram olub. 
Nyu-Yorkun COMEX əmtəə 

birjasında qızılın bir troya unsiyası 
üzrə aprel fyuçerslərinin qiyməti 

0,36% artaraq 2 955,9 
ABŞ dollarına 

bərabər olub.

QIZIL ALISINDA QIZIL ALISINDA 
BESBESiiNCNCii OLKƏY OLKƏYiiKK

ƏN ÇOX ƏN ÇOX 
QIZIL QIZIL 

ALAN ALAN ÖLKƏLƏRÖLKƏLƏR

POLŞAPOLŞA

9090
tonton

TÜRKTÜRKiiYƏYƏ

7575
tonton

HHiiNDNDiiSTANSTAN

7373
tonton ÇÇiiNN

4444
tonton

AZƏRBAYCANAZƏRBAYCAN

2525
tonton

Ekspert 
vurğulayır 
ki, Azərbaycanda 
təbii artımda heç vaxt olmadığı 

qədər ləngimə müşahidə olunur: 
“Təsadüfi deyil ki, 2023-cü ildə 
Azərbaycanda təbii artım əvvəlki 
ilə nisbətən 15 faiz aşağı düşüb. 

Bu tendensiya 2024-cü 
ildə də davam edib. Ona 

görə çoxuşaqlı ailə 
anlayışının beşdən 
üç uşağa endirilməsi 

təklifi 
təqdirəlayiq 

haldır. Bu həm 
təbii artıma təkan verə bilər, 
həm də gənclər arasında ailə 
qurmağa marağı artırar. Eyni 
zamanda, ailələrin sosial 
rifahını, dayanıqlığını 
möhkəmləndirə və 
gənc əhalinin sayının 
artmasında dəstək 
kimi faydalı ola 
bilər”.

SEVINC ABBASOVA

TƏBII ARTIMDA LƏNGIM

Ə

A zərbaycanda çoxuşaqlı ailə 
anlayışının beşdən üçə 
endirilməsi təklif edilir. Milli 

Məclisin Ailə, qadın və uşaq məsələləri 
komitəsinin üzvü Mehriban Vəliyeva 
hazırda təklif üzərində iş getdiyini 
bildirib. Bu təkliflər ölkədə demoqrafik 
inkişafla bağlı hazırlanacaq dövlət 
proqramına daxil ediləcək.

Millət vəkilinin sözlərinə görə, ölkədə 
bu qəbildən olan 100 mindən çox ailə var. 
Yəni, çoxuşaqlı ailə modeli beşdən üçə 
endirilsə, 100 mindən çox ailədə yaşayan 
uşaqlar sosial müavinət ala biləcəklər.

Statistik məlumata əsasən, 
Azərbaycanda uşaqlı ailələrin sayı 
1 347 534-dür. Şəhər yerlərində 
725 615, kənd yerlərində 621 919 uşaqlı 
ailə yaşayır. Onlardan 422 989 ailə 
biruşaqlıdır. Ölkədəki 557 814 iki uşaqlı 
ailənin 295 884-ü şəhər, 261 930-u kənd 
yerlərində məskunlaşıb. Üçuşaqlı ailələrin 
ümumi sayı 256 261-ə bərabərdir. 
Dörduşaqlı ailələrin ümumi sayı isə 71 
151-dir. Ümumi sayı 23 150 olan beşuşaqlı 
ailələrin 11 313-ü şəhərdə, 11 837-si kənd 
yerlərində yaşayır. Altıuşaqlı ailələrin sayı 
9 332-dir. Ölkədə yeddi və daha çox uşağı 
olan 6 837 ailə mövcuddur.

Hazırda beşdən çox uşağı olan ailələrə 
sosial müavinət verilir və bu müavinətin 
aylıq məbləği hər uşaq üçün 105 
manatdır.

Maraqlıdır, görəsən, hökumət 
çoxuşaqlı ailə anlayışında dəyişikliyə 
gedəcəkmi? Demoqrafik proseslər 
baxımından dövlətin buna ehtiyacı 
varmı? Bu qərar ölkədə doğum 
səviyyəsini artıra bilərmi? 

"ÇOXUŞAQLI AILƏ TREND DEYIL"
Sosioloq Üzeyir Şəfiyev bildirir ki, 

Azərbaycan yaxın gələcəkdə çoxuşaqlı 
ailələrin stimullaşdırılması yönündə 
konkret addımlar atacaq: “Bunu 
şərtləndirən bir sıra səbəblər mövcuddur. 
Həm təbii artım getdikcə aşağı düşür, 
həm də keyfiyyətli və gənc əhaliyə həmişə 
ehtiyacı var. Təbii artım tempinin aşağı 
düşməsi orta və uzaq perspektivdə 
səfərbərlik, əmək bazarı ilə bağlı 
problemlər yarada bilər. Eyni zamanda 
bu, ölkəyə miqrant axınını sürətləndirə 
bilər. Bunun qarşısını almağın yeganə 
yolu ailə planlaması və demoqrafik 
siyasəti təşviq etməkdir. Nəticədə miqrant 
axını olmayacaq, əhali təbii şəkildə 
çoxalacaq. Onsuz da Azərbaycanda 
beşuşaqlı ailələrin sayı 1-2 ildən sonra 
daha da aşağı düşəcək. Çünki artıq 
Azərbaycan cəmiyyətində düşüncə 
tərzi dəyişib, çoxuşaqlı ailə trend 
deyil. İnsanlar düşünürlər ki, bir 
və ya iki uşağa sahib olub, onları 
daha keyfiyyətli şəkildə 
böyütsünlər, yaxşı təhsil 
versinlər və digər imkanlarla 
təmin etsinlər. Əsas meyar 
budur”.

300-350 MILYON 
MANAT KIFAYƏTDIR

İqtisadçı-ekspert Fuad İbrahimli 
bildirir ki, istənilən ölkədə təbii artım 
zəifləyən zaman demoqrafik nöqteyi-
nəzərdən stimullaşdırma mexanizmi 
işə düşür: “Bizdə təbii artım siyasəti 
var və həmişə də olacaq. Bu baxımdan 
bizdə ailələrin stimullaşdırılmasına 
yanaşma sosial cəhətdən olmalıdır. Yəni, 
çoxuşaqlı ailələr “uşaq pulu” ilə təmin 
edilməlidirlər. Çünki vətəndaşların gəlir 
və xərc mənbələri arasında böyük uçurum 
var. Bu mənada yeni qanunvericilikdə 
çoxuşaqlı ailə anlayışının üçə endirilməsi 
müsbət haldır. İndiki şəraitdə buna 
ehtiyac var”.

İqtisadçı sözügedən təşəbbüsün 
dəstəkləməsi üçün hökumətin kifayət 
qədər maliyyə resurslarına malik olduğu 
qənaətindədir: “Bu mexanizmin icrası 
maliyyə dayanıqlığı nöqteyi-nəzərdən 
Azərbaycan iqtisadiyyatı üçün heç 
bir problem yaratmır. Məsələnin 
yubanmasına səbəb büdcədə həmin 
istiqamət üzrə konkret vəsaitin 
ayrılmamasıdır”.

Onun sözlərinə görə, büdcədən bu 
istiqamətə ildə təxminən 300-350 milyon 
manat vəsaitin ayrılması kifayətdir. 

“DƏYIŞIKLIK HAZIRDA ÜÇ UŞAĞI OLAN 
AILƏLƏRƏ DƏ ŞAMIL EDILƏ BILƏR”

Sosioloq, fəlsəfə doktoru Mail 
Yaqubun fikrincə, bu istiqamətdə 
qanunvericiliyə yenidən baxılması 

günün tələbidir: “Hətta biz bu 
məsələdə xeyli gecikmişik. Çünki 
mövcud demoqrafik vəziyyətə uyğun 
aparılan hesablamalara görə, indiki 

gedişlə 2100-cü ildə Azərbaycan 
əhalisinin sayı səkkiz milyona düşəcək”.
Onun sözlərinə görə, son illər dünyada 

gedən mənfi tendensiyalar Azərbaycanda 
da müşahidə edilir: “İlk növbədə, 
gənclərin ailə qurmağa və uşaq sahibi 
olmağa meyilləri azalıb. Uşaq dünyaya 
gətirməyi planlayan ailələr isə əksər 
hallarda bir uşaqla kifayətlənirlər. Bu 
da əhali sayının azalmasına səbəb olur. 
Bunun acı nəticələrini anlamaq fərdlərin 
deyil, dövlətin üzərinə düşür. Çünki 
qlobal problemləri ölkədə fərdlər başa 
düşə bilməz. Bunu dövlət düşünməli 
və vəziyyətə müdaxilə etməlidir. Əgər 
dövlət bu istiqamətdə addımlar atmağı 
hədəfləyirsə, alqışlanmalıdır”.

Ekspert hesab edir ki, sözügedən qərar 
qəbul olunarsa, hazırda üç uşağı olan 
ailələrə də şamil edilməlidir: “Amma 
qanunun əsas təşəbbüskarları yəqin ki, 

bu dəyişikliyin qərar veriləndən 
sonrakı dövrü əhatə etməsi təklifini 
irəli sürəcəklər. Bununla yanaşı, 
ölkədə çoxuşaqlı ailələrin sayının 
azlığı nəzərə alınaraq dəyişikliyin 
hazırda üç uşağı olan ailələrə də 
şamil olunması gözləniləndir”.

UŞAQLI 
AILƏLƏR

1 347 534
71 151 23 150

9 332

6 837 

256 261

557 814 

Ümumi

Dörduşaqlı Beşuşaqlı

AltıuşaqlıÜçuşaqlı

İkiuşaqlı
Yeddi 
və daha 
çox uşaqlı

Çoxuşaqlı ailə modeli beşdən üçə 
endirilsə, 100 mindən çox ailədə yaşayan 
uşaqlar sosial müavinət ala biləcəklər. 
Statistik məlumata əsasən, 
Azərbaycanda uşaqlı ailələrin 
sayı 1 347 534-dür.

HAZIRDA BEŞDƏN ÇOX UŞAĞI OLAN AILƏLƏRƏ SOSIAL MÜAVINƏT VERILIR

Üzeyir Üzeyir 
ŞəfiyevŞəfiyev

Fuad Fuad 
İbrahimliİbrahimli

COXUSAQLI AiLƏLƏRi 
SEViNDiRƏCƏK TƏKLiF
COXUSAQLI AiLƏLƏRi 
SEViNDiRƏCƏK TƏKLiF

l Təbii ki, teatra olan sevginiz 
dəyişməyib. Bəs auditoriyanın 
münasibəti necə?

l Zaman dəyişib. Tamaşaçı dəyişib. 
İndi internet dövrüdür. Tamaşaçının 
müqayisə etmək imkanları var. 
Əvvəllər belə imkan yox idi. Hansı 
tamaşanı oynayırdıqsa, bəyənirdilər. 
İndi tamaşaçını razı salmaq asan deyil. 
Düzdür, bizim həmişə tamaşaçılarımız 
var. “Sənsiz”, “Dantenin yubileyi”, 
“İblis”, “Xanuma”, “Qarabağnamə” kimi 
tamaşalarmızda zal həmişə doludur. 
“Xanuma”nı 14 ildir oynayırıq. Hər 
tamaşada zal ağzına qədər dolu olur. O 
tamaşaların afişası vurulan kimi biletlər 
satılır.

l Siz filmlərdə də çəkilmisiniz. 
Aktyoru kino daha çox tanıdır, ya teatr?

l İndiki dövrdə daha çox seriallar 
tanıdır. İndi kino bir qədər zəifləyib, 
amma ümid edirəm ki düzələcək. 
Çünki bizdə kinonun bünövrəsi olub. 
1976-ci ildə ilk dəfə kinoda çəkildim. 
Ondan əvvəl epizodlarda çəkilmişdim. 
“Arvadım mənim, uşaqlarım mənim”, 
“İsmayıl bəyin mücrüsü”, “Qorxma, 
mən səninləyəm”, “Atları yəhərləyin”, 
“Alman klinikasına qeyri-rəsmi 
səfər”, “Yük”, “Sonuncu döyüş” 
və s. filmlərdə rollar aldım. Sonra 
seriallara dəvət aldım. “Ünvansız qız”, 
“Yanmış körpülər” və s. seriallarda 
çəkildim. Azərbaycan televiziyasında 
çəkilmiş bir sıra bədii televiziya 

filmlərində, televiziya 
tamaşalarında iştirak 

etmişəm. Almaniyanın, 
Hindistanın filmlərində 
çəkilmişəm. Əcnəbi 
rejissorlar məndən razı 
qaldılar. Rus rejissorları 
“səninlə işləmək çox 

asandır” 
deyirdilər. 
Onların 
aktyora 
müna-
sibəti də 
fərqlidir. 
Tələblər, 
nizam-
intizam 
da 

fərqlidir. Bizdə də sovet vaxtı vardı, 
onları itirdik. Onları görəndən sonra 
adam bir balaca inciyir. İndi bizdə 
çəkilən kinolara dəvət alıram, amma 
getmirəm. Artıq yaş o yaş deyil ki, hər 
rola qaçasan. Heç sağlamlıq da o deyil. 
Nə maddi, nə mənəvi cəhətdən zövq 
almıramsa, niyə gedim? İkisindən biri 
olmalıdır. Prezident təqaüdü alıram, 
maaşım var. Ona görə indi hər təklifi 
qəbul etmirəm. İndi mənim üçün seçim 
var. Əvvəllər belə deyildi. Uşaqlar 
oxuyurdu, mən də təklif olunanları 
qəbul etməyə məcbur idim. Amma 
maddiyyat dalıyca qaçsam da, işimi 
vicdanla görürdüm. İndi hərdənbir 
dublyaja gedirəm. Dublyaj etdiyim 
filmlərin sayını unutmuşam. Bu işi çox 
sevirəm.

l Dublyajdan söz düşmüşkən, artıq 
Səməndər Rzayev, Həsən Turabov, 
Hamlet Xanızadə, Həsən Əbluc, Yusif 
Vəliyev, Həsən Məmmədov kimi 
aktyorların səsləri də yoxdur...

l Bizdə yaxşı aktyorlar var. 
Dublyaj da ayrıca bir sənətdir. Çünki 
eyni vaxtda həm görmədiyin filmin 
mətnini oxumalı, həm qulaq asmalı, 
həm sinxron düşməsi üçün ekrana 
baxmalısan. Bunu hər adam bacarmır. 
Təəssüf ki, maddi baxımdan bu sahədə 
də çətinliklər var. Aktyorlar bir filmdə 
4-5 rol yazmağa məcbur olurlar. 
Səslərini dəyişir, başqa xarakter 
yaradırlar. Amma mən baxan kimi 
bunu hiss edirəm. Əvvəllər hər rolun öz 
aktyoru vardı. Lap bir kəlmə söz üçün 
də ayrı aktyor çağırırdılar. İndi 4-5 
nəfər bütöv bir filmi dublyaj edir. Ona 
görə də keyfiyyətli alınmır. Aktyorlarda 
da günah yoxdur. Onlara o qədər 
az pul verirlər ki, tez yazıb özlərini 
başqa filmin dublyajına da çatdırmağa 
məcburdurlar. Hər şey maddiyyat 
üzərində qurulur.

l “Əgər telefonuna zəng gəlmirsə, 
demək sənətdən getmək vaxtıdır...” 
Bunu nə vaxtsa demisiniz. Amma sizin 
telefonunuza hələ zəng gəlir...

l Hələ ki lazımam. Reklamlar 
yazıram, teatrda rollarım var, yeni 
rollar verilir, dublyaja gedirəm. Mənə 
hələ ki zəng gəlir...

Fotolar: Arif Quluzadə-Global Photostock

Kazım 
Abdullayev: 

“Ürək 
işləmək 

istəyir. 
Düzdür, 
mənim 

ürəyimdə 
açıq 

əməliyyat 
keçirilib. 
Ürəyimin 

damarlarını 
dəyişdilər. 

Yenə 
də ürək 
deyir ki, 

cavanam”.

Ona görə aktyor səhnədə 
qocalmalıdır. Əgər 
tamaşaçı onu sevirsə, 

rolunun öhdəsindən gəlirsə, 
fiziki imkanları yaxşıdırsa, 
niyə sənətdən uzaqlaşmalıdır? 
Akademik Milli Dram Teatrının 
aktyoru, Xalq artisti Kazım 
Abdullayev deyir ki, aktyor balıq 
kimidir, sudan çıxdısa, məhv 
olur. Onu 50 ildir ki, səhnəyə 
bağlayan da bu hisslərdir. Yaşı 
70-i ötməsinə baxmayaraq, bu 
gün də teatr məndən nə tələb 
edirsə, onu yerinə yetirməyə 
hazıram deyir.

YOL BIR AZ DOLANBAC OLDU
l Kazım müəllim, adətən 

aktyorlarla görüşəndə onların 
yaradıcılıq bioqrafiyasını 
vərəqləməli oluruq. Sizin 
yaradıcılığınızda Sumqayıt 
Dram Teatrı, Bələdiyyə Teatrı 
və Akademik Milli Dram Teatrı 
yer alıb. Demək olarmı, özünüzü 
nəhayət bu səhnədə tapdınız?

l Bəli, mən özümü bu teatr 
üçün hazırlamışdım. 1974-cü 
ildə institutu bitirəndə kurs 
rəhbərimiz Adil İsgəndərov idi. 
O, kinostudiyanın direktoru idi 
və orada kinoaktyor studiyası 
açmışdı. Adil müəllim öz 
tələbələrini hazırlayırdı və mən 
də onlardan biri idim. İnstitutu 
bitirəndə bizi məcbur etdi ki, 
təyinatlarımızı kinostudiyaya 
götürək. Diplom tamaşamın 
təqdimatı günü Adil müəllimi 
kinostudiyadakı işindən 
azad etdilər. Dedi ki, çox 
heyf, bilsəydim belə olacaq, 
əvvəldən sizin iş əmrlərinizi 
verərdim. Təzə rəhbərlik bizə 
lazım deyilsiniz dedi. Biz də 
hərəmiz bir tərəfə dağılışdıq. 
Mən Sumqayıt Teatrına getdim 
və 1976-ci ildə aktyor kimi 
orada fəaliyyətə başladım. 20 
il o teatrda çalışdım. Amma 
orada çalışanda kinostudiya ilə 
əlaqələri pozmadım, dublyajlara 
gedib-gəlir, filmlərə çəkilirdim. 

l Adil İsgəndərovun bir çox 
tələbələrindən müsahibələr 
almışam. Onların əksəriyyəti elə 
tələbə auditoriyasından birbaşa 

Akademik Milli Dram Teatrının 
səhnəsində yer tutub. 
Amma sizin üçün bu 
yol deyəsən bir qədər 
dolanbac olub...

l Yəqin ki, mənim 
adamım olmadı, 
ona görə... Boyum-
buxunum, səsim, 
görkəmim - hər 
şeyim vardı, amma 
bu teatra yolum 
labirintlərdən keçdi, 
siz deyən kimi, bir 
az dolanbac gəldim. 
Onsuz da ömrüm 
boyu - Sumqayıt 
Teatrında da, Bələdiyyə 
Teatrında işləyəndə 
də arzum bu səhnə olub. 
Bilirdim ki, əvvəl-axır bu 
teatrda çalışacağam. Aktyorun 
yaradıcılığı üçün ən yüksək 
məqam bu teatrdır - burdan o 
tərəfi yoxdur. Sumqayıt Teatrı da 
mənim püxtələşməyimdə, aktyor 
kimi yetişməyimdə böyük rol 
oynadı. İlk rollarım o səhnədə 
yarandı. Bilmək olmazdı, 
ilk addımlarımı bu teatrın 
səhnəsində atsaydım, taleyim 
necə olacaqdı? O vaxt Sumqayıt 
Teatrına barmaqarası baxırdılar, 
amma orada elə tamaşalar 
vardı ki, hər teatrın səhnəsində 
oynanılmırdı. Düzdür, binası 
yox idi, təltiflərdən kənar idik. 
Amma içimizdə sənət eşqi vardı. 
Bu, bizi həvəsdən düşməyə 
qoymurdu. Səhərdən-axşama 
qədər qastrollarda olurduq. 
Həmişə deyirəm ki, nə yaxşı, 
Sumqayıt Teatrında işə başladım 
və məni bir aktyor kimi tanıdılar. 
Buna görə kinolara da çəkilir, 
digər aktyorlarla münasibətim 
də yaranırdı. Sumqayıt Teatrı 
həyatımda “Azdrama” üçün 
tramplin rolu oynadı. Həm 
də tək mənim üçün yox, Hacı 
İsmayılov, Sabir Məmmədov 
da orada çalışmışdı. Bir çox 
aktyorlar məhz o teatrın 
səhnəsindən “Azdrama”ya 
gəlmişdilər.

YA HAMISI, YA HEÇ NƏ...
l 20 il az müddət deyil. Üz-

gözünüzün  öyrəşdiyi insanlar, 

hər 
qarışına 
bələd olduğunuz 
səhnə...

l Əlbəttə, ayrılmaq çox çətin 
oldu. Bu müddətdə insanlarla 
işləmək, hər gün eyni marşrutla 
gedib-gəlmək, tanıdığın 
tamaşaçılarla görüşmək - insan 
buna öyrəşir. 80-ci illərin 
axırları, 90-ın əvvəllərində 
dolanışıq çox ağır idi. Aktyorların 
da maaşı az idi. Mən Bakıda 
yaşayırdım. Teatrdan aldığım 
pul yola gedirdi. Ailə, uşaq 
vardı, dolanmaq lazım idi. 
Ona görə Bakıya qayıtmaq 
qərarına gəldim. Bələdiyyə 
Teatrının rəhbəri Amaliya 
xanıma müraciət etdim. O da 
məmnuniyyətlə məni teatra 
qəbul etdi. 

l Maddi ehtiyacları 
kənara qoyaq. Bəs yaradıcılıq 
baxımından Bələdiyyə Teatrı sizi 
qane etdimi?

l Bələdiyyə Teatrında 
10-a yaxın tamaşada baş rolda 
oynayırdım. Bir neçə tamaşada 
Amaliya xanımla bərabər 
rollarım vardı. Bakı tamaşaçısı 
daha tələbkardır. Tamaşaçılar 
məni qəbul etdilər. Əsas da 
budur. Elə indi də elə aktyorlar 
var ki, illərdir bu teatrda 

işləyirlər, 
amma 

tamaşaçılar 
onları qəbil etmir. Bələdiyyə 
Teatrının səhnəsində Muxtar 
Afşarov, Sofiya Bəsirzadə 
vardı. Onları “Azdrama”dan 
işdən çıxarmışdılar. Amaliya 
xanım onları yenidən işə dəvət 
etməklə diriltdi. Aktyor balıq 
kimidir, sudan çıxdısa, məhv 
olur. Amaliya xanım onların 
ömürlərini uzatdı. Bələdiyyə 
Teatrı mənim də “Azdrama”ya 
gəlməyimdə ikinci rolu oynadı. 
10 il o teatrın səhnəsində 
çalışdım. Düzdür, oradan 
ayrılandan sonra Amaliya 
xanımla münasibətimiz 
bir qədər soyudu. Sonra 
iki il işsiz qaldım. Əslində 
“Azdrama”da çalışırdım, amma 
maaş almırdım. Onda teatrın 
direktoru Əliabbas Qədirov idi. 
Tamaşalarda oynayırdım, amma 
pul vermirdilər. 

l Bəs sizi bu teatrda 
saxlayan nə idi?

l Bu teatrın səhnəsində 
oynamaq arzum idi. 
Televiziyada dublyajda iştirak 
edirdim. Oradan aldığım pulla 
dolanırdım. Artıq teatrda beş 
tamaşada rol almışdım. Hamısı 
da böyük rollar idi. Sonradan elə 

Əliabbas Qədirov özü məni işə götürdü. İş 
elə gətirdi ki, dünyasını dəyişəndən sonra 
onun bütün rollarını da mənə verdilər. 
20 ildən artıqdır ki, bu səhnədəyəm. 
Ümumilikdə 50 ildir səhnədəyəm. 
Zarafat deyil, 72 yaşım var. 2003-cü ildə 
bu teatra gəlmişəm. Bu illər ərzində 
bəlkə də çox aktyorların oynamadığı 
qədər rol oynamışam. 40-dan çox rolum 
olub. Elə vaxtlar vardı ki, həftədə yeddi 
günün içində 8 tamaşa oynamışam. Bazar 
günü iki tamaşada səhnəyə çıxmışam. 
Dünyanın heç yerində demirlər ki, biz 
teatrda işləyirik. “Biz teatra xidmət 
edirik” deyirlər. Mən də burada işlədiyim 
müddətdə verilən rolları ləyaqətlə 
oynamağa çalışmışam. Teatr məndən 
nə tələb edirsə, onu yerinə yetirməyə 
hazıram. Teatr, incəsənət yarımçıqlığı 
sevmir. Orta olanda özün də ortada 
qalırsan. Ya hamısı, ya heç nə...

“BU AĞIRLIĞA ÜRƏK DÖZMÜR”
l Bu müddətdə ətrafınızdan 

çox aktyorlar köçüb gedib, haqq 
dünyasındadırlar. Bu boşluq hiss 
olunurmu?

l Təəssüf ki, belədir... O boşluq 
çox hiss olunur. Yaşarın yerini heç kəs 
verməyəcək. Kamal Xudaverdiyevin, 
Səyavuş Aslanın yerini kim verə bilər? 
Onlar bir epoxa idi. Gəldilər və getdilər... 
Hər dövrün də öz qəhrəmanları var. 
Bizdən sonra kimlər olacaq? Artıq 
yaşlanmışıq. Elə bil institutu dünən 
qurtarmışıq, amma illər sürətlə ötüb 
keçdi. 

l Bəs ürək necə, yaşlanıbmı?
l Ürək cavandır. Ürək işləmək istəyir. 

Düzdür, mənim ürəyimdə açıq əməliyyat 
keçirilib. Ürəyimin damarlarını dəyişdilər. 
Yenə də ürək deyir ki, cavanam. Amma 
güzgüyə baxanda “haram cavandır?” 
deyirsən. Bilirsinizmi, aktyorlar bütün 
rolları ürəklərindən keçirirlər. Ürək 
bu ağırlığa dözmür. 
Aktyorların çoxu 
ürəyindən əməliyyat 
olunur. Ramiz 
Məlikov, Rafael 
Dadaşov 
ürəklərindən 
əməliyyat 
olunmuş-
dular. Ürək 
də bizim 
aləti-
mizdir.

SÖHBƏTLƏŞDI

Təranə Məhərrəmova
taranamaharramova@kaspi.az

“İNDI MƏNIM ÜÇÜN SEÇIM VAR”

O boşluq çox 
hiss olunur. 

Yaşarın 
yerini 

heç kəs 
verməyəcək. 

Kamal 
Xudaver-
diyevin, 
Səyavuş 
Aslanın 

yerini kim 
verə bilər? 
Onlar bir 
epoxa idi. 

Gəldilər və 
getdilər...

“HƏR DOVRUN 0Z 
QƏHRƏMANLARI VAR”

Sosial layihələri ilə cəmiyyətdə 
xüsusi dəyər yaradan “Nar” 
jest dilinin inkişafına yönəlmiş 
təşəbbüslərinin davamı olaraq, bu 
ildən etibarən Azərbaycanda jest 
dili tətbiqinin ərsəyə gəlməsinə 
öz töhfəsini verir. “Nar”ın dəstək 
göstərdiyi bu layihə çərçivəsində 
mobil tətbiqin yaradılmasına ADA 
Universiteti və ADA Universiteti 
Fondunun təşkilatçılığı, bp və onun 
tərəfdaşlarının dəstəyi ilə ötən 
ilin sentyabr ayında start verilib. Bu 
təşəbbüs inklüzivliyi təşviq edərək 
eşitmə və nitq məhdudiyyəti olan 
şəxslərin cəmiyyətin digər üzvləri ilə 
ünsiyyətini asanlaşdırır və onların 
tamamilə ödənişsiz və heç bir 
müəllimə ehtiyac olmadan jest dilini 
öyrənməsinə imkan yaradır. Mobil 
tətbiq üçün məzmunun hazırlanması 
və metodikanın seçilməsi isə “Karlara 
Dəstək” İctimai Birliyi tərəfindən 
icra edilir.

Tezliklə istifadəyə verilməsi 
planlaşdırılan tətbiqdə istifadəçilər 
jest dilini öyrənmək üçün 
müxtəlif imkanlardan yararlana 

biləcəklər. Jest dili tətbiqi dərs 
bölməsi vasitəsilə mövzular üzrə 
dərslər seçməyi təmin edəcək. 
Eyni zamanda, lüğət funksiyası 
istifadəçilərə jest dilində sözləri 
asanlıqla tapmağa, əlifba ilə işləmə 
funksiyası isə hərfləri öyrənməyə 
imkan yaradacaq. Tətbiqdə 
istifadəçi profilinin yaradılması, 
sevimli sözlərin seçilməsi və tədris 
prosesində irəliləyişin izlənməsi kimi 
əlavə funksiyalar da mövcud olacaq. 
Bununla yanaşı, video sürətini 
artırma, kamera funksiyası vasitəsilə 
jestləri təkrarlama və dərslərin 
öyrənilməsi üzrə irəliləyişləri 
göstərən tərəqqi çubuğu kimi 

innovativ funksionallıqlar tətbiqin 
əsas üstünlükləri olacaq.

Qeyd edək ki, “Nar” ölkəmizdə 
ilk dəfə vahid jestdili.az saytını 
ərsəyə gətirərək inklüziv 
cəmiyyətin qurulmasına töhfə verib 
və bu istiqamətdə dəstəyini jest dili 
tətbiqinin hazırlanması ilə davam 
etdirir. Mobil operator eşitmə və 
nitq məhdudiyyəti olan şəxslərin 
bilik və bacarıqlarını inkişaf 
etdirmək üçün uzunmüddətli sosial 

layihələr həyata keçirir. Məhz bu 
məqsədlə “Nar” jestdili.az saytını 
yaradıb, bununla yanaşı, paytaxtda 
və regionlarda davamlı təşkil 
olunan “Təlim məktəbi” layihəsini 
gerçəkləşdirib. Eyni zamanda, jest 
dilində sözlərin izahını əks etdirən 
“Səssiz dünyaya körpü” kitabını nəşr 
edib və “Canlı kitab” təşəbbüsünü 
həyata keçirib. Jest dili tətbiqinin 
hazırlanmasına dəstək verməklə 
isə “Nar” texnologiyanın gücündən 
istifadə edərək daha inklüziv və 
bərabər imkanlara malik cəmiyyətin 
formalaşmasına töhfə verməyə 
davam edir.

Azərbaycan Dövlət Neft 
Şirkəti (SOCAR) neft və qaz 
sənayesində proseslərin 
optimallaşdırılması və istehsal 
səmərəliliyinin artırılması 
məqsədilə innovativ 
rəqəmsal həll olan “Leucipa” 
monitorinq proqramının 
tətbiqinə başlayır.

“Report” SOCAR-a 
istinadən xəbər verir ki, 
Xəzər regionunda ilk dəfə 
həyata keçiriləcək bu layihə 
SOCAR-ın apstrim rəqəmsal 
transformasiya strategiyasının 
mühüm tərkib hissəsidir.

“Baker Hughes” şirkəti 
ilə strateji əməkdaşlıq 
çərçivəsində icra edilən bu 
təşəbbüs, ilkin mərhələdə 
təxminən 100 quyuda 
tətbiq olunacaq və həm 
“Baker Hughes”, həm də 
digər istehsalçılara məxsus 
nasosların monitorinqinə 
imkan yaradacaq. “Leucipa” 
proqramı vasitəsilə müxtəlif 
nasos sistemlərinin 
tam inteqrasiyası təmin 
ediləcək, bu da əməliyyat 
göstəricilərinin real vaxt 
rejimində izlənilməsinə və 
optimallaşdırılmasına şərait 
yaradacaq.

Bu innovativ həll SOCAR-ın 
əməliyyat mükəmməlliyini 
artırmaq, istehsal 
proseslərini daha səmərəli 
idarə etmək və aktivlərin 
maksimum səviyyədə 
işləməsini təmin etmək 
strategiyasına tam uyğundur. 
“Leucipa” proqramının 
əsas üstünlükləri arasında 
proqnozlaşdırıcı analitika, 
avadanlıqların istismar 
müddətinin uzadılması, 
istehsal dəyişkənliyinin 
optimallaşdırılması və 
resursların idarə edilməsində 
dəqiqliyin artırılması yer alır.

Bu addım SOCAR-ın 
Xəzər regionunda neft 
və qaz sektorunda 
rəqəmsal innovasiyalar 
üzrə lider mövqeyini 
möhkəmləndirəcək və 
sənayedə yeni standartların 
formalaşmasına töhfə 
verəcək. “Leucipa” 
proqramının “Azneft” 
İstehsalat Birliyində uğurlu 
tətbiqi regionun neft-qaz 
sənayesinin inkişafına, 
texnoloji sərmayələrin cəlb 
olunmasına və ümumilikdə 
sahənin gələcək tərəqqisinə 
mühüm təkan verəcək.

SOCAR “Leucipa” 
proqramının 
tətbiqinə başlayır

YENiLiKLƏR
SIGORTA SiSTEMiNDƏKi

“NAR”IN DƏSTƏYi iLƏ AZƏRBAYCANDA 
JEST DiLi TƏTBiQi HAZIRLANIR

Könüllü və yaxud icbari sığorta 
müqaviləsi bağlamaq istəyən şəxsin 
yazılı razılığı əsasında sığortaçılar sığorta 
hadisəsi tarixçəsini sorğulaya biləcəklər. 
Bununla da risk qiymətləndirməsi 
aparmaq mümkün olacaq.

A.Səmədov qeyd 
edib ki, Azərbaycanda 
sığorta hadisəsi baş 
verən zaman müstəqil 
ekspertləri İSB-nin 
informasiya sistemi 
üzərindən təyin etmək 
mümkün olacaq.

“Yol-nəqliyyat 
hadisəsi baş verdikdə 
qiymətləndirmə aparılır 
və bu, yeddi iş günündə 
həyata keçirilməlidir. 
Əgər zərərçəkmiş 
qiymətləndirmədən 
narazı qalarsa, müstəqil 
ekspert təyin edilir. Bu 
məsələni artıq İSB-nin 
informasiya sistemi 
üzərindən həll etmək 
mümkün olacaq. Bu 

da zərərçəkmişə 
bütün prosesi 

izləmək imkanı 
verəcək”, - 

deyə o qeyd 
edib.

Zərərçəkmiş 
bütün prosesi 
izləyə biləcək

Azərbaycanda 
sığorta şirkətləri 
onlardan sığorta 

məhsulları almaq istəyən 
şəxslərin yazılı razılığı 
əsasında onların sığorta 
hadisəsi tarixçələrini 
əldə edə biləcəklər. 
Bunu İcbari Sığorta 
Bürosunun (İSB) baş 
informasiya meneceri 
Anar Səmədov Bakıda 
keçirilən Azərbaycan 
Maliyyə Forumunda 
bildirib.

Onun sözlərinə görə, 
könüllü və yaxud icbari 
sığorta müqaviləsi 
bağlamaq istəyən 
şəxsin yazılı razılığı 
əsasında sığortaçılar 
sığorta hadisəsi 
tarixçəsini sorğulaya 
biləcəklər. Bununla da 
risk qiymətləndirməsi 
aparmaq mümkün 
olacaq. Daha bir yenilik 
İSB-nin üzvü olmayan 
sığorta şirkətlərinə 
Forma-4 sənədinin 
elektron şəkildə təqdim 
edilməsi olacaq: 
“Hazırda bu, qismən 
həyata keçirilir və 
sığortaçılar İSB-nin 

informasiya sistemi 
vasitəsilə bu məlumatları 
sorğulaya bilirlər. 
Növbəti mərhələdə 
İSB-nin üzvü olmayan 
sığorta şirkətləri 
bağladıqları könüllü 
sığorta müqavilələri 
üzrə baş vermiş sığorta 
hadisələrinin Forma-4 
sənədini elektron 
formada sorğulaya 
biləcəklər. Bununla da 
sığorta hadisələrinin 
tənzimlənməsi prosesi 
sadələşməklə yanaşı, 
həm də sürətlənəcək”.

SIĞORTA 
HADISƏLƏRININ 
STRUKTURU 

A.Səmədov bildirib 
ki, Azərbaycanda ötən 
il bağlanmış sığorta 
müqavilərinin və 
baş vermiş sığorta 
hadisələrinin sayına görə 
ən yüksək göstərici bazar 
ertəsi gününə təsadüf 
edib.

Onun sözlərinə görə, 
ötən il ən çox sığorta 
müqaviləsi 2009-2013-
cü illərdə istehsal edilmiş 
nəqliyyat vasitələri 

üzrə bağlanıb və xüsusi 
çəkisi 23% təşkil edib. 
Ən çox sığorta hadisəsi 
isə 2004-2008-ci illərdə 
istehsal edilmiş nəqliyyat 
vasitələrinin iştirakı ilə 
qeydə alınıb.

“Sığortalıların yaş 
qrupları üzrə statistikası 
isə göstərir ki, yaşı 36-
50 arasında olanların 
bağladığı müqavilələrin 
sayı daha çoxdur və 
hadisələrin sayı da bu 
yaş qrupunda daha 
yüksəkdir. Zərər 
məbləğinə gəldikdə isə 
ən çox ödənilən zərər 
məbləği kateqoriyası 
min manatdan aşağı olan 
hissəyə aiddir. Bölgələr 
üzrə statistikaya baxsaq, 
ən çox hadisə Abşeron, 
Sumqayıt və Bakı 
şəhərlərinin 
payına 
düşüb” - 
deyə o qeyd 
edib.

Anar Anar 
SəmədovSəmədov

Ekspert planlaşdırılan söküntülərlə 
əlaqədar yaxın gələcəkdə Bakıda kirayə 
qiymətlərinin enməsinin mümkünsüz olduğu 
qənaətindədir: “Əksinə, düşünürəm ki, Bakıda 
kirayə qiymətləri hələ bir neçə il də artmaqda 
davam edəcək. Kirayə qiymətləri yalnız 
Bakıda reallaşdırılan pilot layihələr bitdikdən 
sonra enə bilər. Evləri hazır olan sakinlər 
mənzillərinə köçəcək, yeni tikilən binada 
da kirayəyə çıxarılan mənzillər olacağı üçün 
buna ümid edə bilərik. Amma yaxın illərdə 
gözlənilmir”. 

A.Nəsirovun sözlərinə görə, eyni səbəbin 
satış bazarına da təsir etdiyini söyləmək 
olar: “Satış bazarında da qiymət artımları 
davam edir. Keçən il 20 faizə qədər qiymət 
artımları müşahidə edildi. Satış bazarı 
üçün də ucuzlaşma mümkünsüzdür. 2025-
ci il başlayandan da bu tendensiya davam 
edir. Bəzi vətəndaşlara evləri sökülərkən 
kvadratına görə pul ödənilir. İnsanlar da 
mənzil bazarına yönəlir. Beləliklə, tələbat 
artır, qiymətlər daha da yüksəlir. Pilot 
layihələr çərçivəsində köhnə binaların 
söküldükdən sonra yeni binaların tikintisinin 
gecikməsi də mənzil qiymətlərinə təsir edir. 
Layihə çərçivəsində tikintilər 3-4 il çəkir. 
Burada tikinti şirkətindən, iş sürətindən, 
aldığı icazələrdən də çox şey asılıdır. Şəhərdə 
bəzi ərazilərdə yarımçıq qalan binalar var. 
Hansı ki, insanlar evlərinə köçə bilmirlər. 

Pilot layihələr həyata keçirilərkən bəzi 
vətəndaşların evlərindən çıxmaq 

istəməməsi kimi məsələlər də prosesi 
uzadır və gecikdirir. O səbəbdən 

yaxın günlərdə kirayə bazarında 
və mənzil satışında qiymət 
enmələri gözlənilmir”. 

K eçən ilin fevral 
ayında Nazirlər 
Kabineti tərəfindən 

qəbul edilən qərara əsasən, 
paytaxtın bir neçə rayonunda 
mülki, mənzil, şəhərsalma və 
tikinti qanunvericiliklərinin 
tələblərinə əməl etməklə, 
şəhərin ümumi görünüşünə 
xələl gətirən, qəzalı vəziyyətdə 
və mövcud şəhərsalma 
normalarına cavab verməyən 
bir çox binaların söküntüsü 
həyata keçiriləcək. Suraxanı 
rayonu üzrə 1127 mənzildən 
ibarət 63, Nəsimi rayonu 
üzrə 5771 mənzildən ibarət 
226, Xətai rayonu üzrə 
2016 mənzildən ibarət 99, 
Nərimanov rayonu üzrə 3028 
mənzildən ibarət 219, Nizami 
rayonu üzrə 1779 mənzildən 
ibarət 131, Yasamal rayonu 
üzrə 427 mənzildən ibarət 
18, Səbail rayonu üzrə 535 
mənzildən ibarət 41, Pirallahı 
rayonu üzrə 1174 mənzildən 
ibarət 297 yaşayış 
binasının sökülməsi 
nəzərdə tutulur. 

Təbii ki, aparılacaq 
bu söküntü işləri 
daşınmaz əmlak 
bazarına 
da təsirsiz 
ötüşmə-
yəcək. 

Əmlakçı Mülkədar 
Rüstəmovun sözlərinə 
görə, Bakıda evlərin 
tikintisi üçün yararlı 
torpaq sahələri demək 
olar ki, qalmayıb. 
Məhz bu səbəbdən 
tikinti şirkətləri 
istismar müddəti 
başa çatmış binaları 
sökmək və yerində 
yeni mənzillər tikmək 
məcburiyyətindədirlər: 
“Bu proses şirkətlərə 
baha başa gəlir. 
Həm sökmək, həm 
vətəndaşları kirayə 
çıxarmaq, kompensasiya 
məbləği ödəmək, həm də 
yenidən bina inşa etmək 
mənzillərin qiymətinə 
təsir edir”. 

M.Rüstəmov 
söküntülərin kirayə 
mənzil bazarına da 
ciddi təsir edəcəyini 
proqnozlaşdırır: 
“Əvvəllər kirayə 
mənzillərə daha çox 
tələbələr müraciət edirdi. 
Amma son 2-3 ildir 
kirayə axtaranlar sadəcə 
tələbələr deyil. Söküntü 

səbəbindən kirayə 
qalmağa məcbur 
olan insanlar 
da artır. 

Əvvəl kirayə mənzil 
axtaranda əşyalı evlərə 
üstünlük verərdilər. 
İndi isə insanlar binaları 
tikilənə qədər qalmaq 
üçün mənzil axtarırlar. 
Əşyalarını yerləşdirmək 
üçün də boş mənzillərə 
üstünlük verirlər”. 

"TƏLƏB TƏKLIFI HƏDDƏN 
ARTIQ ÜSTƏLƏYIR"

Daşınmaz əmlak üzrə 
ekspert Anar Nəsirov 
da razılaşır ki, hazırda 
Bakı şəhəri və ətraf 
qəsəbələrdə kirayə 
mənzil çatışmazlığı 
yaşanır: “Belə ki, 
tələb təklifi həddən 
artıq üstələyir. Bu da 
qiymətlərin artımına 
və kirayə şərtlərinin 
daha da çətinləşməsinə 
gətirib çıxarır. Əvvəl 
əşyalarla dolu və boş 
mənzillər arasında 25-
30 faiz qiymət fərqi var 
idisə, artıq heç bir fərq 
müşahidə edilmir. Artıq 
sahibkarlar bilirlər ki, 
kirayə mənzil bazarında 
durğunluqdur. Əvvəl 
gündə bazara 30-40 
mənzil çıxırdısa, hazırda 
bu rəqəm maksimum 
7-8 olur. Artıq insanlar 

əşyasız da olsa, təki 
mənzil olsun deyirlər. 
Çünki seçim azdır. 
Kirayə elanı paylaşılan 
mənzil maksimum 2-3 
saatdan sonra tutulmuş 
olur. Buna görə də 
evlərin əksəriyyətini 
əşyasız kirayə verirlər”. 

A.Nəsirovun fikrincə, 
kirayə mənzil bazarında 
qiymətlər hər gün 
yüksəlir. Bunun da 
səbəblərindən biri məhz 
söküntü işləridir: “Evləri 
sökülən vətəndaşlar 
kirayədə qalmalıdırlar. 
Bu da tələbi artırır. 
Qiymətlər artır. Bir 
neçə rayonda söküntü 
işlərinin eyni anda 
başlaması ilə tələb daha 
da arta bilər. Tələb təklifi 
bir neçə dəfə üstələyəcək. 
Bu baxımdan, söküntü 
işlərinin mərhələli 
şəkildə aparılması 
daha 
uyğundur”. 

YAXIN ILLƏRDƏ PAYTAXT BAKIDA KÖHNƏ BINALAR QALMAYACAQ

ZƏRIF SALMANLI
zarifsalmanli@kaspi.az

QIYMƏT 
ARTIMI BIR NEÇƏ 
IL DAVAM EDƏCƏK

Anar Anar 
NəsirovNəsirov

Mülkədar Mülkədar 
RüstəmovRüstəmov

Bakıdakı söküntü işləri səbəbindən 
insanlar kirayə mənzil və 
satış bazarına üz tutmaq 

məcburiyyətində qalırlar. Bu isə 
onsuz da yüksəlməkdə olan 

bazarın hər iki sahəsində 
tələb və təklif balansını 

pozur. Ekspertlər 
yaxın illərdə həm 

kirayə, həm də 
satış bazarında 

qiymətlərin 
artacağı 

qənaətin-
dədirlər.

KIRAYƏ EV AXTARANLARIN 
SAYI ARTACAQ

SOKUNTULƏR MƏNZSOKUNTULƏR MƏNZiiLLƏRLLƏRii  
DAHA DA BAHALASDIRACAQ DAHA DA BAHALASDIRACAQ 
SOKUNTULƏR MƏNZSOKUNTULƏR MƏNZiiLLƏRLLƏRii  

DAHA DA BAHALASDIRACAQ DAHA DA BAHALASDIRACAQ 

TƏRANƏ MƏHƏRRƏMOVA

Fotolar: Rüfət Mikayılov - Global Photostock

12 15 FEVRAL ŞƏNBƏ 2025

“Biz çox mürəkkəb 
dövrdə yaşayırıq. 
Dünya dövlətləri ilə 

müqayisədə o qədər böyük 
dövlət deyilik, amma nəhənglər 
içərisində sayılırıq. Gənclərimiz 
savadlı olmalıdırlar ki, ölkənin 
quruculuğuna kömək etsinlər, 
inkişafına təkan versinlər. 
Yaxşı mütəxəssis olmaq elə 
vətənpərvərlikdir”. Uşaq 
ədəbiyyatının görkəmli 
nümayəndəsi, filologiya elmləri 
doktoru, professor Zahid Xəlil 
“Məktəbdə” qonaq olarkən 
şagirdlərə dəyərli tövsiyələrini 
verdi. 

Bakı Şəhəri üzrə Təhsil 
İdarəsi ilə “Kaspi” qəzetinin 
birgə layihəsi bu dəfə 
paytaxtdakı 16 nömrəli Texniki-
Humanitar Liseyin şagird və 
müəllimlərini bir araya topladı.

“ÖZÜNÜZDƏN BÖYÜKLƏRIN 
SÖHBƏTLƏRINƏ QULAQ ASIN”

“İnsan ömrü boyu öyrənmək 
istəyir. Yaş etibarı ilə böyük 
olan, müəyyən həyat və təhsil 
yolu keçən insanlarla söhbət 
etmək çox faydalıdır”, - deyə 
qonaq öz həyat yolundan 
danışdı: “Mən orta məktəbi 
qızıl medalla bitirmişəm. 
Amma tarix fənnini çox 
pis bilirdim. Bakı Dövlət 
Universitetində imtahan 
verəndə bütün imtahanlardan 
“5” aldım.  Tarix imtahanına 
az qalmış Yevlaxa qayıtdım. 
Qatarda İkinci Dünya 
müharibəsinin iştirakçısı 
olan bir kişi ilə tanış oldum. 
O müharibədə iştirakından, 
sovet ordusunun necə qalib 
gəlməsindən xeyli danışdı. 
İmtahana gələndə “gedirəm 
kəsilməyə, heç nə bilmirəm”, 
- deyə evdə bildirdim. 
İmtahanda bilet çəkdim. Sual 
“Müharibədə qələbəmizin 
səbəbləri” mövzusu idi. Mən 

həmin kişinin 
danışdıqlarını 
imtahan götürən 
müəllimə danışdım.  
Xoşuna gəldi və mənə “5” 
yazdı. Bununla da instituta 
qəbul oldum. Sonra mən o 
kişini ömrüm boyu axtardım, 
ona təzim etmək istəyirdim. 
Çünki o, həyatımda böyük rol 
oynamışdı. Ona görə deyirəm 
ki, özünüzdən böyüklərin 
söhbətlərinə qulaq asın”. 

Görkəmli pedaqoq 
ölkəmizdə təhsilin inkişafına 
da toxundu: “Mən Pedaqoji 
Universitetdə müəllim kimi 
fəaliyyətə başlamışam, 
həyatımın yarım əsrdən 
artıq bir dövrünü pedaqoji 
fəaliyyətə həsr etmişəm. Baş 
müəllim, dosent, kafedra 
müdiri, dekan işləmişəm. 100-
dən çox kitab yazmışam. Mən 
təhsilimizin inkişafını Elm 
və Təhsil Nazirliyinin yaxşı 
fəaliyyətində görürəm. Sovet 
dövründə nə deyirdilər, onu da 
edirdik, amma indi müstəqilik, 
azadıq. Axtarışlar da çoxdur. 
Elm və Təhsil Nazirliyi ”mən 
öz xalqımın övladlarını hara 
aparıram” deyə həmişə 
düşünməlidir. Bu sahədə yaxşı 
islahatlar gedir.  İndi dünya 
dəyişib, uşaqlar da inkişaf edir”. 

YAZIÇI OLMAĞIN ÇƏTINLIYI
Z.Xəlil uşaq yazıçısı olmağın 

çətinliyindən söhbət açdı: 
“Ümumiyyətlə, yazıçı olmaq 
çətindir. Uşaq ədəbiyyatı 
deyəndə bəzilərinə çox asan 
gəlir. Böyük rus tənqidçisi 
Belinski deyirdi ki, böyüklər 
üçün yazmağa istedad, uşaqlar 
üçün yazmağa isə istedad və 
pedaqoqluq lazımdır. Mən 
ilk şeirimi orta məktəbdə 
yazmışdım. Onları çap olunması 
üçün “Pioner” qəzetinə 
göndərirdim. Həmişə də cavab 

yazırdılar 
ki, bədii 
cəhətdən zəifdir. 10-cu sinifdə 
oxuyarkən “Vətənim” şeirini 
yazdım və rayon qəzetində çap 
etdilər. Bu, mənim çap olunan 
ilk şeirim idi. Böyüdükcə 
Vətənin nə demək olduğunu 
dərk elədim. Ciddi ədəbiyyatda 
ilk şeirimi - “Çəmən” şeirini 
birinci kursda oxuyarkən 
yazmışam. Böyüklər üçün də 
yazırdım. Amma üstünlüyü 
uşaq ədəbiyyatına verdim. 
Taleyim elə gətirdi ki mənim 
uşaq ədəbiyyatım bütün SSRİ-
yə yayıldı”. Z.Xəlil qeyd elədi ki, 
uşaqlarla ünsiyyətdə olmadan 
uşaq ədəbiyyatı nümunələrini 
yaratmaq olmaz: “Ömrüm boyu 
uşaqlarla ünsiyyətdə olmuşam. 
Onları duymadan yazmaq 
olmaz. Həmişə nəvələrimlə 
futbol oynayıram. İçimdəki 
azadlığı çölə çıxarmışam, 
azadam. Mən azad olmadan 
əsərlərimi yaza bilməzdim. 
Hazırda çox sayda uşaq kitabı 

nəşr olunur. 
Amma bu 

kitabları 
uşaqlara 
vermək 

olmaz”.

Zahid Xəlil: “Bu gün 
Azərbaycanda olan 
uşaqların yeddi faizi 
kitab oxuyur. Əvvəllər isə 
bu, 93 faiz idi. Mütaliə 
mədəniyyətdir. Əvvəllər 
biz avtobusda, metroda 
kitab oxuyurduq. İndi 
bu vərdiş yoxdur. Bu 
mədəniyyəti qoruyub 

saxlamaq lazımdır”. Yazıçı uşaq ədəbiyyatı 
sahəsindəki problemlərə də 

toxundu: “İlk növbədə uşaq 
ədəbiyyatı ilə bağlı əsərlərin 
satışı təşkil olunmalıdır. Düzdür, 

mənim kitablarım satılır, amma  
bu, əvvəlki kimi deyil. Moskvada 

kitabım iki milyon tirajla çap olundu. 
Hesablanmışdı ki, bu rəqəm bir vaqon 
kağız deməkdir. Bunun üçün o zamankı 
SSRİ Nazirlər Sovetinin rəhbəri 
Nikolay Rıjkova xüsusi məktub yazıb 
icazə istədilər. O, “bu, uşaqlar üçün 
lazımdır”, - deyə icazə verdi. 1969-cu 
ildə SSRİ Nazirlər Soveti  və SovİKP 
MK uşaq ədəbiyyatı haqda  qərar 
çıxarmışdı. Kitabın pulunun 90 faizini 
dövlət verməli idi. Başa düşürəm ki, indi 
dövlətin qayğışı çoxdur. Amma imkanlı 
təşkilatlar var, onlar bu işə dəstək ola 
bilərlər”. 

Z.Xəlil mütaliənin uşaqların 
inkişafında mühüm rol oynadığını qeyd 
etdi və bu istiqamətdə tövsiyələrini 
verdi:  “Bu gün Azərbaycanda olan 
uşaqların yeddi faizi kitab oxuyur. 
Əvvəllər isə bu, 93 faiz idi. Mütaliə 
mədəniyyətdir. Əvvəllər biz avtobusda, 
metroda kitab oxuyurduq. İndi bu 
vərdiş yoxdur. Bu mədəniyyəti 
qoruyub saxlamaq lazımdır. Siz dünya 
ədəbiyyatını mütaliə edin, Mark Tvenin, 
Andersonun, öz yazıçılarımızın əsərlərini 
oxuyun. Bu, sizin yaxşı düşünməyinizə, 
fikirlərinizi mükəmməl ifadə etməyinizə 
kömək edəcək, məlumatlı olacaqsınız, 
zövqünüz formalaşacaq”. 

Yazıçı gənclərin vətənpərvər ruhda 
böyüməsi, ölkəyə layiqli vətəndaş, yaxşı 
təhsilli mütəxəssis kimi yetişməsi üçün 

də tövsiyələrini verdi: “Siz 
yaxşı bir mütəxəssis olsanız, 
bu, vətənpərvərlikdir. 

Türkiyədə Səlcuk 
Bayraktar pilotsuz 
uçuş aparatları 
hazırlayıb. Bu, 
vətənpərvərlikdir. 
Siz yaxşı oxuyub, 
peşəkar mütəxəssis 
kimi yetişsəniz, 
Vətəninizə fayda 

verəcəksiniz. 
Mənim Azərbaycan 
məktəbinin 
yetişdirdiyi gəncliyə 
böyük ümidim var”. 

Moskvada 
kitabım iki 

milyon tirajla 
çap olundu. 

Hesablanmışdı 
ki, bu rəqəm 

bir vaqon kağız 
deməkdir. Bunun 
üçün o zamankı 
SSRİ Nazirlər 

Sovetinin rəhbəri 
Nikolay Rıjkova 
xüsusi məktub 

yazıb icazə 
istədilər. O, “bu, 

uşaqlar üçün 
lazımdır”, - deyə 

icazə verdi. 

“O KiSiNi OMRUM 
BOYU AXTARDIM…”

AYGÜN ƏZIZ
aygunaziz@kaspi.az

Kənd yumurtası ilə broyler 
yumurtasını görünüşünə görə ayırd 
etmək çətin olsa da, bir neçə əsas 
xüsusiyyət var ki, onlara diqqət 
yetirərək fərqi müəyyən etmək 
mümkündür. İlk diqqət 
edəcəyimiz məqam 

yumurtanın 
qabığıdır.

Hər il olduğu kimi ötən il də noyabr-
dekabr aylarında kənd yumurtasının 
bahalaşması müşahidə edilib. 

Hazırda kənd yumurtası 40-50 qəpiyə təklif 
edilir. Yumurta az, tələbat çoxdur. İşbazlar 
tələbatı qarşılamaq üçün bu vəziyyətdən 
“çıxış yolu” tapırlar. Xüsusilə, yol 
kənarlarında, məhəllələrdə yumurta satan 
satıcılar broyler yumurtasını “bəzəyərək” 
kənd yumurtası adı ilə təklif 
edirlər.

Bəs vətəndaşlar bunu 
necə ayırd etsinlər? 

RƏNG, ÖLÇÜ, DAD...
Qida təhlükəsizliyi üzrə 

mütəxəssis Asim Vəliyev “Kaspi” qəzetinə 
açıqlamasında vətəndaşların aldadılması 
faktını təsdiqləyir. Bildirir ki, kənd 
yumurtası ilə broyleri fərqləndirmək 
asan deyil: “Kənd yumurtası 
ilə broyler yumurtasını 
görünüşünə görə ayırd 
etmək çətin olsa da, bir neçə 
əsas xüsusiyyət var ki, onlara 
diqqət yetirərək fərqi müəyyən 
etmək mümkündür. İlk diqqət 
edəcəyimiz məqam yumurtanın 
qabığıdır. Kənd yumurtasının qabığı çox vaxt 
eyni rəngdə olmur. Bu yumurtalar təbii yolla 
yetişdirilmiş toyuqlardan əldə edildiyi üçün 
qabığında ləkaələr və rəng fərqləri ola bilər. 
Broyler yumurtaları isə daha parlaq və çox 
vaxt eyni rəngdə olur”. 

Mütəxəssis vurğulayır ki, onları ölçüsünə 
görə də fərqləndirmək mümkündür: “Kənd 
yumurtaları çox vaxt bir qədər kiçik ölçülü 
olur. Həmçinin kənd yumurtasının sarısı 
daha qatı rəngdə, narıncı və ya tünd olur. 
Broyler yumurtalarının sarısı isə açıq sarı 
və solğun görünür. Bunun səbəbi kənd 
toyuqlarının təbii qidalarla, broylerlərin 
isə süni yolla zənginləşdirilmiş yemlərlə 
qidalanmasıdır. Təbii ki, bu səbəbdən 
onların dadında da ciddi fərqlər var. 
Bişirildikdə kənd yumurtası daha dadlı və 
təbii olur. Həmçinin onların qoxusu xoş təsir 
bağışlayır. Broyler yumurtaları isə nisbətən 
neytral və bir qədər fərqli dada malikdir”.  

“ETIBAR ETDIYINIZ ŞƏXSLƏRDƏN ALIN”
Kənd yumurtasını broyler yumurtasından 

fərqləndirən üçüncü məqam yumurtanın 
qabığının keyfiyyətidir. Qida mütəxəssisi 
deyir ki, kənd yumurtasının qabığı broyler 
yumurtasına nisbətən daha qalındır: 
“Yumurtanı sındırarkən qabığın nə qədər 
möhkəm olduğunu hiss edə bilərsiniz. 
Kənd yumurtası seçərkən etibar etdiyiniz 
şəxslərdən almalısınız. Yol kənarında və ya 
marketlərdə kənd yumurtası adı ilə satılan 

KƏND YUMURTASI iLƏ BROYLERi

məhsulların 
mənbəyi bəlli 

olmaya bilər”.

“ÇATLAQ VƏ QIRIQ 
YUMURTALAR 

HƏR ZAMAN RISK 
MƏNBƏYIDIR ”

Yumurtanın saxlanma şəraitinə 
gəldikdə isə, sağlam qidalanma 
mütəxəssisi Məhsəti Hüseynova deyir 

ki, yumurta tərkibinin zənginliyinə görə 
faydalı qidalar sırasında ilk yerlərdə olsa 
da, düzgün istifadə etmədikdə, zərərləri o 
faydalarını ötə bilər: “Yumurta mənşəyi 
bəlli olmayan yerdən alınmamalıdır. 
Əgər sənaye üsulu ilə emal olunmuş 
yumurtalardırsa, bu zaman üzərində 
mütləq tarixi göstərilməli, yeniliyini təsdiq 
edən məlumatlar olmalıdır. İstər kənd, 
istərsə də broyler yumurtası alarkən, 
mütləq şəkildə qabıqlarına diqqət 
etməliyik. Çatlaq və qırıq yumurtalar 
hər zaman risk mənbəyidir. İstifadə 
zamanı da diqqət etməliyik ki, 
yumurtanın sarısı və ağı qarışmasın, 
hər hansı xoşagəlməz qoxusu 
olmasın. Yumurtanın içində tünd 
ləkələrin olması xarab olduğunun 
əlamətidir. Bundan əlavə, yumurta 
soyuducunun hərəkətsiz 
hissəsində saxlanılmalıdır. 
Bəzən yumurtaları 
yuyub 
saxlayırlar, bu, 
yolverilməzdir. 
İstifadədən bir az 
öncə yuyub dərhal 
da istifadə 
olunması 
tövsiyə 
olu-
nur”.

NECƏ FƏRQLƏNDNECƏ FƏRQLƏNDiiRƏK?RƏK?

Azad İstehlakçılar Birliyinin sədri 
Eyyub Hüseynov deyir ki, kənd 
yumurtası adı ilə broyler yumurtalarının 

satılması illərdir baş verir: “Bir 
neçə il öncə şəhərdə bir kişi 

yumurta satardı və qoltuğunda 
da xoruz gəzdirərdi. Mən onda 

şübhələnmişdim və yumurta 
alanda görmüşdüm ki, 
broylerdir. Xoruzu da ona 

görə gəzdirirdi ki, guya kənd 
adamıdır. İstehlakçılar üçün 
kənd yumurtası ilə broyleri 

ayırmaq asan deyil. 
Toyuqlar üç cür olur. 
Tam azad toyuqlar 
– sərbəst şəkildə 

qidalanırlar. İkincisi 
yarı azad 
toyuqlardır. 

Bunlar 
adətən 

müəyyən 
ərazidə, 

açıq 
yerdə 

saxlanılır və broyler toyuqlarının 
yemləri və arpa, buğda ilə qidalandırılır. 
Üçüncü növ isə tam steril şəkildə 
saxlanılan broyler toyuqlarıdır. Ciddi 
nəzarətdə olur, tez yumurta verməsi 
üçün bütün vasitələrdən istifadə 
edilir. Bu toyuqları böyütmək üçün 
alqoritmlər var. Əlbəttə, onların 
yumurtası kənd toyuğunun yumurtası 
qədər dəyərli deyil və istisna olunmur 
ki, onların yemlərindən gələn 
mənfiliklər yumurtaya da keçir”. 

BROYLER TOYUQLARI GMO 
QIDALARLA YEMLƏNIR? 

Birlik sədri iddia edir ki, hazırda 
ölkəyə gətirilən GMO qidalar broyler 
toyuqlarına yedizdirilir: “Ötən il 
“Qida təhlükəsizliyi haqqında” qanun 
qəbul olunanda ora 25-ci maddə daxil 
edildi. O maddəyə görə, xaricdən 
gətirilən genetik modifikasiya olunmuş 
yemlər broyler və digər heyvan 
təsərrüfatlarında istifadə oluna bilər. 
Hazırda bu qanuna əsaslanaraq GMO 
yemlər gətirilir və toyuqlara verilir”.

Məhsəti 
Hüseynova 

Eyyub Eyyub 
Hüseynov Hüseynov Asim Asim 

Vəliyev Vəliyev 

??

“Toyuqlar üç cür olur”



2024-cü il 
yanvar-noyabr

MEBEL iDXALI
VƏ iSTEHSALI

335.4 mln $150.1 mln $
istehsalidxal

iNSANLARIN MEBEL 
ZOVQU DƏYiSiB

Biznes və marketinq 
mütəxəssisi Hikmət Əliyevin 
fikrincə, yerli istehsal dedikdə 
sifarişlə hazırlanan məhsullar 
nəzərdə tutulur: “İnsanlar 
əvvəl daha göstərişli mebel 
istəyirdilərsə, indi minimalist 
stilə keçid ediblər. Əvvəl sadəcə 
mətbəx mebeli yığdırılırdı, 
qalanları alınırdı. Hazırda 
hətta yataq otağında olan 
əşyaları belə zövqlərinə uyğun 
yığdırmağa üstünük verirlər”. 

H.Əliyev deyir ki, qiymətlər 
bazardakı tələb və təklif 
əsasında formalaşır: “Burada 
markanın mövqelənməsi çox 
önəmlidir. Çünki elə salon var 
ki, 10 min manatlıq məhsulu 
100 min manata da sata bilir. 
Amma hər bir halda yerli 
məhsul daha ucuz başa gəlir. 
Çünki işçi qüvvəsi ucuzdur, 
vergilər münasibdir. Avropada 
məhsulun ərsəyə gəlməsi daha 
bahadır”. 

“İTALYAN MEBELLƏRINI 
ÖLKƏMIZDƏ ISTEHSAL 
ETMƏK ÇƏTINDIR”

Ekspertin sözlərinə görə, 
mebellərin keyfiyyəti daha çox 
ustalıqdan asılıdır: “Əvvəl bizdə 
usta sayı çox az idi. Amma 
hazırda bu sahədə xeyli ixtisaslı 
mütəxəssis var. Onlar xarici 
mebellərdən daha keyfiyyətli 
məhsullar da hazırlaya bilirlər. 
Bəzi istisnalar da var. Məsələn, 
italyan mebellərini ölkəmizdə 

istehsal etmək çətindir. 
Azərbaycanda bir sex Türkiyəyə 
il ərzində 300 min dollarlıq 
mebel satır. Lənkəranda bir sex 
Almaniyaya mebel ixrac edir. 
Əvvəl Türkiyə Rusiyadan ağac 
məhsulları idxal edirdi, mebel 
halına salıb, bizə satırdılar. 
Amma hazırda özümüzün 
Rusiyadan ağac məhsulu alıb 
mebel halına salmağımız 
daha sərfəlidir”.  H.Əliyev bu 
sahədəki problemlərdən də 

bəhs etdi: “Yerli bazarda kifayət 
qədər mebel şirkəti və istehsal 
mövcuddur. Amma bu 
sahədə fokuslanmalı 
olduğumuz məsələ 
ixracdır. Çatışmayan 
odur ki, mebel sexləri 
işçi tapa bilmirlər. 
Xammalın 
əlçatanlığı 
məsələsi də 
problem-
dir”. 

Yerli mebel istehsalı idxalı üstələməyə başlayıb. Bunun əsas səbəbi evlərin 
dizaynının və insanların zövqlərinin dəyişməsidir. Artıq alıcılar hazır mebelə yox, 

sifarişlə istehsal edilən məhsullara üstünlük verirlər.

024-cü ilin yanvar-noyabr 
ayları ərzində Azərbaycana 
150 milyon 114 min ABŞ 

dolları dəyərində mebel və onun 
hissələri idxal edilib. Bu göstərici 
əvvəlki ilin müvafiq dövrü ilə 
müqayisədə 24.2 faiz və ya 29 
milyon 267 min ABŞ dolları çoxdur. 
Dövlət Statistika Komitəsinin 
hesabatına əsasən, 2024-cü ilin 
ilk 11 ayında ölkədə 335.4 milyon 
manat dəyərində mebel istehsal 
edilib. Bu göstərici 2023-cü ilin 
müvafiq dövrü ilə müqayisədə 
40.5 faiz çoxdur. Beləliklə, hesabat 
dövründə mebel istehsalı 
idxalı 31.4 faiz üstələyib.  

İNSANLAR YERLI 
ISTEHSALA ÜZ 
TUTURLAR 

Mebel şirkəti 
rəhbəri Ülkər 
Ağalarova da bu sahədə 
yerli  istehsalın idxalı 
sıxışdırdığını təsdiqləyir: “Bəli, bu 
göstəricilər doğrudur. Həqiqətən 
də hazırda bazarda daha çox yerli 
istehsala üstünlük verilir. İdxalı 
sıxışdıran əsas məqam insanların 
zövqlərinin dəyişməsidir. Artıq 
insanlar evlərində qabarıq 
mebelləri istəmirlər. İdxal olunan 
mebellər hamısı bir əldən çıxmış 
dəstlər idi. Hazırda evlərin 
layihələri fərqli ölçülərdədir. 
Ölçülər uyğun gəlmədiyi üçün 
insanlar da yerli istehsala və 
sifarişlə hazırlanan məhsullara 
üz tuturlar. Bu halda idxala olan 
tələbat tədricən azalır. Hətta bəzi 
xarici mebelləri satan mağazalar da 
artıq özləri istehsal edirlər”.   

“HƏR BIR AVADANLIQ ÜZRƏ 
IXTISASLAŞMIŞ ÖLKƏLƏR VAR”

Ü.Ağalarovanın sözlərinə görə, 
xammal digər ölkələrdən gətirilir, 
mebel isə ölkəmizdə yığılır: “Rəng 
və digər kiçik avadanlıqların hər 
biri xaricdən idxal edilir. Yerli 
“petlə”, “MDF” istehsalı yoxdur. 
Bəziləri olsa da, keyfiyyətləri 
aşağı olduğu üçün onlara 
üstünlük verilmir. Yalnız yerli 

taxta, quru emal olunmuş ağac 
mövcuddur. Qalan aksesuarlar, 
mexanizmlər Türkiyə, Rusiya, 
Belarus, Çindən idxal edilir. 
Dünyanın heç bir ölkəsində mebel 
sıfırdan istehsal edilmir. Hər bir 

avadanlıq üzrə ixtisaslaşmış ölkələr 
var ki, digər ölkələr hamısı oradan 
məhsul gətirir. Əksəriyyət də 
Çindən alır”. 

“XARICI MƏHSULDAN 
HEÇ DƏ GERI QALMIR”

Sahibkar deyir ki, hazırda 
bazarda istənilən qiymətə həm 
yerli, həm də xarici mebel tapmaq 
mümkündür: “Mağazalarda 

gördüyümüz məhsulların 70 faizi 
yerli istehsaldır. Yerli məhsulların 
qiyməti heç də xarici məhsullardan 
geri qalmır. Özəl hazırlandığı üçün 
daha çox zəhmət, vaxt tələb edir. 
Bizim məhsullarımızın keyfiyyəti 
də xarici məhsullarla ayaqlaşır. 
Hətta ağacımız daha keyfiyyətlidir 
deyə bilərik”.

   
USTALAR ÖZ ÜZƏRLƏRINDƏ 
IŞLƏMIRLƏR

Müsahibimiz istehsalı 
inkişaf etdirmək üçün atılmalı 
olan addımlardan da danışdı: 
“İstehsalın inkişafı üçün 
aparatlar keyfiyyətli olmalıdır. 
Onların da qiyməti bahadır. Bəzi 

sahibkarlar bu aparatlara 
pul vermək istəmirlər. 
İstehsalda çatışmayan 
ustalardır. Onlar da 

daha çox qazanmağa 
yönəlir. Gələcəklə bağlı 
düşünmürlər”.

HANSI ÖLKƏLƏRƏ 
MEBEL SATIRIQ?

Ü.Ağalarovanın sözlərinə 
görə, istehsaldakı problemlər 
aradan qalxdıqdan sonra xarici 
ölkələrdə tanınmağımız da 
mümkündür: “Yaxın və Orta Şərq 
bazarına rahatlıqla çıxa bilərik. 
Məsələn, digər ölkələrin mebel 
şirkətləri sadə bir qonaq dəstini 
ərəb turistlərə 50-60 min dollara 
satırlar. Xaricə çıxan mebellərimiz 
var. Bizim bağ mebelləri Rusiyaya 
ixrac edilir. İxracı daha da 
genişləndirə bilərik. Bunun üçün 
də dövlət dəstəyi önəmlidir. 
Məsələn, Özbəkistan bazarı çox 
aktualdır. Çünki orada evlə bağlı 
hər şey bahadır”. 

ZƏRIF SALMANLI
zarifsalmanli@kaspi.az

“YERLI MƏHSUL DAHA UCUZ BAŞA GƏLIR”

Hikmət 
Əliyev

2

STATISTIKA YERLI MEBEL ISTEHSALÇILARININ ƏCNƏBILƏRI ÜSTƏLƏDIYINI DEYIR  

KOLLECLƏRDƏ MÜƏLLIMLIK IXTISASININ LƏĞVI MƏSƏLƏSI GÜNDƏMDƏDIR

Elm və 
təhsil 
naziri 
Emin 

Əmrullayev 
kolleclərdə 
müəllimlik 
ixtisasının 

ləğvi 
məsələsini 

gündəmə 
gətirib. 

Ekspertlər 
də naziri 

dəstək-
ləyirlər, 

amma 
əlavə 

edirlər 
ki, bu 

proses 
tədricən 

getməlidir.

"DÜNYA TƏCRÜBƏSINDƏN YARARLANSAQ..."
Azərbaycan Dövlət 

Pedaqoji Universitetinin 
Məktəbəqədər Təhsilin 
Pedaqogikası kafedrasının 
baş müəllimi Xalidə 
Həmidova deyir ki, 
dünyanın ən inkişaf 

etmiş təhsil sisteminə 
malik Finlandiyada 
məktəbəqədər təhsil 
səviyyəsi üzrə tərbiyəçilərin 
işə qəbulu zamanı 
minimum magistr dərəcəsi 
tələb olunur. O bildirir 

ki, kolleclər iki il 
müəllimlik təhsili 
verir, amma 
istər-istəməz ali 
məktəblərdə 
dörd illik təhsil 
müddətində 

daha dərin biliklərə 
yiyələnmək və daha yaxşı 

ixtisaslı kadr olma şansı 
var: “Kolleclərdə 

müəllimlik 
peşələrinin 
ləğvi gündəm 

olub. Dünya təcrübəsinə 
əsaslanırıqsa, əksər 
ölkələrdə müəllim kimi işə 
başlamaq üçün minimum 
dörd illik bakalavr və hətta 
əlavə magistr təhsili tələb 
olunur”. 

Xalidə 
Həmidova

Günay Günay 
ƏkbərovaƏkbərova

Ceyhun Ceyhun 
MəmmədovMəmmədov

İŞ üzvünün fikrincə, dünya 
təcrübəsi də bu fikri təsdiqləyir: 
“OECD-nin 2023-cü il hesabatına 
əsasən, Finlandiya, Sinqapur, 
Almaniya kimi ölkələrdə müəllim 
olmaq üçün ən azı bakalavr, hətta 
magistr təhsili tələb olunur. Kollec 
səviyyəsində müəllim hazırlığı isə 
yalnız köməkçi pedaqoji vəzifələr üçün 
nəzərdə tutulub. Dünya Bankının 
2021-ci il təhsil hesabatına görə, 
aşağı akademik göstəricilərə malik 
müəllimlər tələbələrin zəif nəticələr 
göstərməsinə səbəb olurlar. Eyni 
zamanda, Türkiyə və digər ölkələrdə 
müəllim olmaq üçün imtahan 
tələbləri sərtləşdirilib və bu, təhsilin 
keyfiyyətinə müsbət təsir edib”. 
G.Əkbərova bildirir ki, kolleclərə qəbul 
balları universitetlərə nisbətən xeyli 
aşağıdır və təhsil müddəti də qısadır. 
Bu isə müəllimlərin akademik bilik və 
metodoloji hazırlıq baxımından kifayət 
qədər yetişməsinə imkan vermir: 
“Universitetlərdə dördillik bakalavr 
təhsili ərzində tələbələr həm akademik, 
həm də pedaqoji biliklər qazanır, 
praktik təlimlər keçirlər. Kollec 
məzunları isə daha qısa müddətdə və 
daha az akademik baza ilə məktəbə 
daxil olurlar ki, bu da onların peşəkar 
səviyyəsinə təsir edir. Bütün bu amillər 
onu göstərir ki, kolleclərdə müəllim 
ixtisaslarının tədricən bağlanması 
təhsilin keyfiyyətinin artırılması üçün 
qaçılmazdır. Lakin bu proses tədricən 
və alternativ yollarla aparılmalıdır 
ki, bölgələrdə müəllim 
çatışmazlığı 
yaranmasın. 
Keçid dövründə 
kollecdən məzun 
olan müəllimlər 
üçün əlavə inkişaf 
proqramları, 
sertifikatlaş-
dırma 
imkanları 
yaradıl-
malıdır”.

K olleclərdə müəllimlik 
ixtisasının ləğvi məsələsi 
gündəmə gəlib. Elm və 

təhsil naziri Emin Əmrullayevin 
keçirdiyi brifinqdə səsləndirdiyi 
fikirlər kolleci bitirən müəllimlərin 
və hazırda kolleclərdə təhsil alan 
tələbələrin taleyi məsələsinə də 
aydınlıq gətirilməsini istəyir. Nazir 
qeyd edib ki, ölkədə həm kollec, 
həm bakalavr, həm də magistr 
səviyyəsində müəllim hazırlığı var, 
amma bəzi ixtisasların kolleclərdə 
olması vacib deyil. Kolleclərdə 
təhsil almaq universitetlərin 
sayının az olduğu dönəmlər üçün 
aktual idi: “Vaxtilə savadsızlıq 
baxımından iki illik müəllim 
hazırlığına ehtiyac olub və kollec 
təhsili ilə kifayətləniblər. Amma 
bu gün bizim başqa müəllimə 
ehtiyacımız var”. Nazirin 
sözlərinə görə, gələcək dönəm 
üçün məktəbəqədər təhsil üzrə 
də müəllim hazırlığı 
məhdudlaşdırılacaq.

“MÜƏLLIM 
HAZIRLIĞI YALNIZ 
UNIVERSITETLƏRDƏ 
OLMALIDIR”

Təhsil 
mütəxəssisləri 

də kolleclərdə müəllim 
ixtisaslarının tədricən ləğvini 
təhsilin keyfiyyətinin artırılması 
istiqamətində lazımlı addım hesab 
edirlər.

Milli Məclisin Elm və təhsil 
komitəsinin üzvü Ceyhun 
Məmmədov hesab edir ki, hazırda 
kolleclərdə müəllim ixtisasının 
tədrisinə ehtiyac yoxdur: “Əvvəlki 
dövrdə buna ehtiyac vardı. 
Müəllimlərə olan ehtiyacın təmin 
edilməsi üçün kollecləri də bu 
prosesə qoşmuşdular. Hazırkı 
dövrdə isə buna ehtiyac yoxdur. 
Bu gün müəllim hazırlığı yalnız 
universitetlərdə olmalıdır”. Millət 
vəkili hesab edir ki, kolleclər 
müəllimləri yetişdirmək üçün 
o qədər də geniş potensiala və 
imkana malik deyillər: “Biz daha 
savadlı, bacarıqlı və kompetensiyalı 
müəllimlərin yetişdirilməsi 
üçün çalışmalıyıq. Kolleclər 
digər sahələrə öz töhfəsini verə 
bilərlər. Onların fəaliyyətinin 
təkmilləşdirilməsinə ehtiyac var”. 

C.Məmmədovun fikrincə, biz 
gələcəkdə də bu istiqamətdə 
addımlar atmalıyıq. Müasir 
müəllim yeni innovasiya, 
yeni metod, yeni üslub və 

baxışla prosesə öz töhfəsini 
verməlidir: “Müəllimi bir-
iki ilə yetişdirmək qeyri-
mümkündür. Müəllim 
yetişdirmək işi uzun 

müddətli və uzun 
hədəfli olmalıdır”. 

DAHA YÜKSƏK AKADEMIK 
HAZIRLIĞA EHTIYAC VAR 

Elm və Təhsil Nazirliyi 
yanında İctimai Şuranın 
(İŞ) üzvü Günay Əkbərova 
məsələyə həm bir müəllim, 
həm də bölgələrdə təhsilin 
vəziyyətini yaxından müşahidə 
edən ekspert kimi yanaşır: 
“Hazırda məktəblər daha yüksək 
akademik hazırlığa və pedaqoji 
bacarıqlara malik müəllimlərə 
ehtiyac duyurlar. Təəssüf ki, 
bu tələblər kolleclərin təqdim 
etdiyi təhsil səviyyəsi ilə üst-üstə 
düşmür. Bunu müəllimlərin 
sertifikasiyasının nəticələri 
də sübut edir. İlk imtahanda 
uğursuz olan müəllimlərin böyük 
bir hissəsi kollec məzunları 
idi. Onların dördüncü və ya 
doqquzuncu sinifdən yuxarı 
dərs deməyə qanuni hüquqları 
yox idi və bu məhdudiyyəti 
bəhanə edərək özlərini illərlə 
təkmilləşdirmədilər. Bundan 
əlavə, hər il 60 000-dən çox 
namizəd müəllimlərin işə 
qəbul imtahanında iştirak 
edir, lakin onların yalnız az 
bir faizi işə qəbul olunur. Bu 
da sistemdə ciddi keyfiyyət 
problemi olduğunu göstərir. Bu 
tendensiya kolleclərdəki müəllim 
hazırlığının effektivliyinin 
aşağı olduğunu və universitet 

səviyyəsində daha 
keyfiyyətli hazırlığın 
vacibliyini göstərir”. 

“BU DA ONLARIN 
PEŞƏKAR SƏVIYYƏSINƏ 

TƏSIR EDIR”

Foto: Rüfət Mikayılov- 
Global Photostock

BU GUN BASQA MUƏLLiMƏ 
EHTiYAC VAR 

BU GUN BASQA MUƏLLiMƏ 
EHTiYAC VAR 

TƏRANƏ MƏHƏRRƏMOVA
taranamaharramova@kaspi.az

Qış fasiləsində 
transfer həyata 
keçirməyin çətin 
olduğu nəzərə 
alınsa, klublarımızın 
aktivliyini yüksək 
saymaq olar. Premyer 
Liqa təmsilçiləri 
çempionatın 
həlledici 
mərhələsindən 
öncə hədəflərini 
reallaşdırmaq üçün 
bütün resurslarından 
istifadə etdilər. 

Bu həftə Azərbaycan futbolunda 
qış transfer pəncərəsi bağlanıb. 
Premyer Liqa təmsilçilərinin 

əksəriyyəti heyətinə yeni oyunçular 
cəlb ediblər. Yalnız “Zirə” transfer 
reallaşdırmayıb. “Pəncərə”nin ən 
aktivi “Şamaxı” olub. “Şirlər” həm 
ən çox oyunçu cəlb edib, həm də 
“Sumqayıt” və “Kəpəz”lə birgə ən çox futbolçu 
ilə yolları ayırıblar.

JUNINYO GETDI, KADI QAYITDI
Azərbaycanda qış transfer pəncərəsinin əsas 

hadisəsi Juninyonun “Qarabağ”ı tərk etməsi 
oldu. Braziliyalı ölkəsinə qayıtdı. “Sambaçı” 
Ağdam klubunu “Flamenqo”ya dəyişdi. 
“Qarabağ” bu satışdan beş milyon avroya 
yaxın vəsait qazandı ki, bu da ölkə futbolunda 
rekordun təkrarı kimi tarixə düşdü.

Son çempionun transfer fəaliyyəti ilə bağlı 
ikinci əhəmiyyətli məqam Kadi Borgesin 
qayıdışı oldu. Daha əvvəl 2021-2023-
cü illərdə “atlılar”ın formasını geyinmiş 
braziliyalı Macarıstanın “Ferentsvaroş” 
klubundan geri döndü. Beş milyon 
avroya “Krasnodar”a satılmış vinger 
üçün “Qarabağ” xərcə düşmədi. Lakin 
klub onun müqabilində Macarıstan 
təmsilçisinə yarımmüdafiəçi Julio 
Romaonu göndərdi.

Riçard Almeyda ilə də yollar 
ayrıldı. Uzun illər komandanın 
formasını geyinmiş orta xətt 
oyunçusu ilə müqaviləyə xitam 
verildi. Ümumən, transfer 
pəncərəsindən “Qarabağ”ın 
güclənərək çıxdığını demək 
olmaz. Ancaq klub Juninyonun 
satışından maddi cəhətdən irəli 
düşdü. Kadi isə qayıdışından 
sonra ilk oyununda qolunu 
vurmaq və məhsuldar ötürmə 
etməklə qaldığı yerdən davam edə 
biləcəyini göstərdi.

Mükafatlar uğrunda 
mübarizə aparan klublar qış 
transfer pəncərəsini nisbətən 
sakit keçirdilər. Hazırda ikinci 
pillədə qərarlaşan “Araz-
Naxçıvan” yalnız son gündə 
Ayyub Allaşı heyətinə qatdı. 
Baş məşqçi Elmar Baxşıyevə 

“Qəbələ”dən tanış olan 
yarımmüdafiəçi Moldova 
“Şerif”indən gətirildi.

“Zirə”, ümumiyyətlə, 
heç bir keçid həyata 

keçirmədi. Əvəzində 
Abbas İbrahimlə 
yollar ayrıldı. 
Paytaxt təmsilçisi 
Salifu Suma 
və İssa Cibrilla 
ilə müqaviləni 
yenilədi. Gənc və 
istedadlı Suma 
ilə sözləşmənin 

uzadılması müsbət 
məqam kimi 
xarakterizə olunur. 
Son xəbərlərə görə, 
qvineyalı vingerə 
ölkə xaricindən ciddi 
təkliflər var. Hətta 
Ukraynanın “Dinamo” 
(Kiyev) klubunun 

onun üçün beş milyon avro 
ödəməyə hazır olduğu bildirilir.

“Sabah” “nöqtə transferlər” 
həyata keçirməyə çalışdı. 
“Futuristlər” qapı xəttindəki 
problemi Qazaxıstan millisinin 
qolkiperi Stas Pokatilovun 
sayəsində yoluna qoymağa çalışdı. 
Yarımmüdafiəyə isə özbəkistanlı 
Umarali Raxmonaliyev cəlb 
olundu. O, “Neftçi”yə satılan 
Elvin Camalovun yoxluğunu 
unutdurmağa çalışacaq.

Üst pillələrə iddialılar 
arasında fərqlənən 
“Turan Tovuz” oldu. Qərb 
təmsilçisi hücumçusu 
Oto Conu Liviyanın 
“Əl-Mədinə” klubuna 
satdı. Məlumata görə, 
bu keçid “Turan Tovuz”a 
200 min avro qazandırıb. 
Əvəzində müxtəlif mövqelərə - 
müdafiədən hücuma qədər bir 
neçə transfer həyata keçirildi. 
Anton Kraçkovski, Rəhim 
Sadıxov, Orxan Əliyev, Kauan 
Martins De Paula, Joarlem 
Batista Santos və Hayderson 
Hurtado Palomino “Turan 
Tovuz”u gücləndirməyə 
çalışacaqlar.

YENILƏNƏN 
“NEFTÇI”

“Sumqayıt”, “Şamaxı”, “Kəpəz” və “Səbail” qış 
fasiləsində canfəşanlıq göstərdilər. Son zamanlar 

enişdə olan sumqayıtlılar dörd futbolçu ilə 
yolları ayırdı, əvəzində Momo Yansane və 
Ronaldo Junior cəlb edildi. Lakin hələlik 

nəticələrdə irəliləyiş yoxdur. “Şamaxı” gedən 
beş futbolçunun əvəzinə yeddi oyunçu cəlb 

etdi. Yeddi yeni futbolçudan dördü legionerdir. 
Bolqarıstan “Arda”sında çıxış edən milli 
komandamızın üzvü Cəlal Hüseynovun 

qayıdışı xüsusi vurğulanmalıdır. O, 
müdafiə xəttindəki problemlərə çarə 

olmaq üçün gətirilir.
“Kəpəz” və “Səbail” isə liqada 
qalmaq uğrunda mübarizədə 
əsas rəqiblərdir. Gəncə klubu 

üçü legioner olmaqla dörd 
yeni futbolçu ilə gücləndi. Üç 
əcnəbi və üç yerli oyunçu isə 

yola salındı. “Səbail” nisbətən az 
dəyişikliyə getdi. Bir müddətdir 

futbolsuz olan Mirabdulla 
Abbasov və iki legioner 

transferi həyata keçirən bakılılar iki 
oyunçu ilə də yolları ayırdılar.
Qış fasiləsində transfer həyata 

keçirməyin çətin olduğu nəzərə alınsa, 
klublarımızın aktivliyini yüksək 

saymaq olar. Premyer Liqa təmsilçiləri 
çempionatın həlledici mərhələsindən 
öncə hədəflərini reallaşdırmaq üçün 

bütün resurslarından istifadə etdilər. 
Effektivlik mayın sonunda bəlli olacaq.

Qışın ən fəal klublarından biri 
“Neftçi” oldu. “Ağ-qaralar” Mark 

Tamaş və Kilan Lebon kimi 
baş məşqçi Samir Abbasovun 
planlarına daxil olmayan 

futbolçularla yollarının ayırdı. 
Yarımmüdafiəyə “Sabah”dan 

Azərbaycan millisinin üzvü Elvin Camalov və 
klub tarixində ikinci yaponiyalı Ryonosuke 
Ohori transfer edildi. Bassala Sambu və Aleks 
Fernandes isə “Neftçi”nin hücum xəttini 
gücləndirməlidirlər.

Yeni keçidlərdən sonra komandanın 
oyununda dəyişiklik hiss edilir. Düzdür, 
bunu tam olaraq transferlərlə əlaqələndirmək 
düzgün olmazdı. Ümumən, komandanın oyun 
üslubunda və nəticələrində 

irəliləyiş sezilir. Son üç 
oyunda qələbə qazanan 
“ağ-qaralar” ölkə kubokunda 

yarımfinala çox yaxındır, 
çempionatda bir çox məqsəd 
üçün gec olsa da, 
komanda vəziyyətini 
nisbətən yaxşılaşdırıb.

ALT SIRALARDA 
GƏRGIN RƏQABƏTSUSQUN IDDIALILAR VƏ 

FƏRQLƏNƏN “TURAN TOVUZ”

KIMLƏR KIMLƏR GETDIGETDIKIMLƏR KIMLƏR GETDIGETDIKIMLƏR GƏLDI, KIMLƏR GƏLDI, KIMLƏR GƏLDI, KIMLƏR GƏLDI, Bassala 
Sambou

Mirabdulla 
Abbasov

Umarali 
Raxmonaliyev

